
Монгол Улсын Их Хурлын 2019 оны ээлжит бус чуулганы
Эдийн засгийн байнгын хорооны 9 дүгээр сарын 12-ны өдөр
/Пүрэв гараг/-ийн хуралдааны товч тэмдэглэл
 

Эдийн засгийн байнгын хорооны дарга Ж.Ганбаатар ирц, хэлэлцэх асуудлыг танилцуулж, хуралдааныг даргалав. 
 


Байнгын хорооны хуралдаан ирвэл зохих 19 гишүүнээс 11 гишүүн ирж, 57.9 хувийн ирцтэйгээр 10 цаг 44 минутад Төрийн ордны “В” танхимд эхлэв. 
 
Чөлөөтэй: Б.Дэлгэрсайхан, Б.Чойжилсүрэн, М.Оюунчимэг, 
Өвчтэй: Ц.Гарамжав. 
Тасалсан: Л.Энх-Амгалан, 
 

Нэг. Санхүүгийн хамтын ажиллагааны ерөнхий хөтөлбөрийн тухай Монгол Улсын Засгийн газар, Унгар Улсын Засгийн газар хооронд байгуулсан хэлэлцээрийн нэмэлт, өөрчлөлтийн төсөл /Засгийн газар 2019.06.25-ны өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/.
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын зөвлөх Т.Ундрам, Хүнс, хөдөө аж ахуй, хөнгөн үйлдвэрийн яамны Гадаад хамтын ажиллагааны хэлтсийн даргын албан үүргийг түр орлон гүйцэтгэгч Д.Бадруун, Мал эмнэлгийн Ерөнхий газрын дарга Д.Түмэндэмбэрэл, “Биокомбинат” улсын төсөвт үйлдвэрийн газрын захирал Б.Цолмон нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Г.Баярмаа нар байлцав. 
 
Санхүүгийн хамтын ажиллагааны ерөнхий хөтөлбөрийн тухай хэлэлцээрийн нэмэлт, өөрчлөлтийн төслийн зөвшилцөх асуудлыг Сангийн сайд Ч.Хүрэлбаатар  танилцуулав. 
 
Танилцуулгатай холбогдуулан Улсын Их Хурлын гишүүн Д.Сарангэрэл, Б.Баттөмөр, Ж.Бат-Эрдэнэ, Д.Дамба-Очир нарын тавьсан асуултад Сангийн сайд Ч.Хүрэлбаатар, Мал эмнэлгийн Ерөнхий газрын дарга Д.Түмэндэмбэрэл, “Биокомбинат” улсын төсөвт үйлдвэрийн газрын захирал Б.Цолмон нар хариулж, тайлбар хийв. 
 
Улсын Их Хурлын гишүүн Б.Баттөмөр, Д.Тэрбишдагва, Д.Сарангэрэл, Х.Болорчулуун, З.Нарантуяа нар үг хэлэв. 
 
Ж.Ганбаатар: - Санхүүгийн хамтын ажиллагааны ерөнхий хөтөлбөрийн тухай Монгол Улсын Засгийн газар, Унгар Улсын Засгийн газар хооронд байгуулсан хэлэлцээрийн нэмэлт, өөрчлөлтийн төслийг дэмжих нь зүйтэй гэсэн санал хураалт явуулъя. 
 
Зөвшөөрсөн: 

11
Татгалзсан: 

2
Бүгд:


13

84.6 хувийн саналаар санал дэмжигдлээ. 
 
Байнгын хорооноос гарах санал, дүгнэлтийг Аюулгүй байдал, гадаад бодлогын байнгын хорооны хуралдаанд танилцуулахаар тогтов.   
 
Уг асуудлыг 11 цаг 31  минутад хэлэлцэж дуусав. 
 

Хоёр. Монгол Улсын Засгийн газар, Бүгд Найрамдах Австри Улсын Засгийн газар хоорондын Санхүүгийн хамтын ажиллагааны хэлэлцээрийн төсөл /Засгийн газар 2019.08.08-ны өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/.
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн дарга Э.Болор, мөн яамны Хөгжлийн санхүүжилтийн газрын зөвлөх Б.Одонтунгалаг нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Г.Баярмаа нар байлцав. 
 
Санхүүгийн хамтын ажиллагааны хэлэлцээрийн төслийн зөвшилцөх асуудлыг Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүн Х.Болорчулуун, Б.Жавхлан, Б.Баттөмөр, Б.Ундармаа нарын тавьсан асуултад Сангийн сайд Ч.Хүрэлбаатар, Сангийн яамны Зээл тусламжийн бодлогын хэлтсийн дарга Э.Болор, мөн яамны Хөгжлийн санхүүжилтийн газрын зөвлөх Б.Одонтунгалаг нар хариулж, тайлбар хийв. 
 
Улсын Их Хурлын гишүүн Д.Эрдэнэбат үг хэлэв. 
 
Ж.Ганбаатар: - Монгол Улсын Засгийн газар, Бүгд Найрамдах Австри Улсын Засгийн газар хоорондын Санхүүгийн хамтын ажиллагааны хэлэлцээрийн төслийг дэмжих нь зүйтэй гэсэн санал хураалт явуулъя. 
 
Зөвшөөрсөн: 

7
Татгалзсан: 

6
Бүгд:


13

53.8 хувийн саналаар санал дэмжигдлээ. 
 
Байнгын хорооноос гарах санал, дүгнэлтийг Аюулгүй байдал, гадаад бодлогын байнгын хорооны хуралдаанд танилцуулахаар тогтов.   
 
Уг асуудлыг 12 цаг 03  минутад хэлэлцэж дуусав. 
 
Гурав. Монгол Улсын Засгийн газар, Азийн хөгжлийн банк хамтран хэрэгжүүлэх “Эмзэг бүлгийн иргэдийн эрүүл мэндийн тусламж үйлчилгээний хүртээмжийг сайжруулах хөрөнгө оруулалтын хөтөлбөр”-ийн Санхүүжилтийн ерөнхий хэлэлцээрийн төсөл /Засгийн газар 2019.06.25-ны өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/.
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Эрүүл мэндийн сайд Д.Сарангэрэл, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн дарга Э.Болор, мөн яамны Зээл, тусламжийн бодлогын хэлтсийн мэргэжилтэн Д.Эрдэнэтуяа, Эрүүл мэндийн яамны Бодлого, төлөвлөлтийн газрын дарга Р.Оюунханд, Нийслэлийн эрүүл мэндийн газрын дарга Л.Төмөрбаатар нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Г.Баярмаа нар байлцав. 
 
Санхүүжилтийн ерөнхий хэлэлцээрийн төслийн зөвшилцөх асуудлыг Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүн Б.Баттөмөр, Б.Ундармаа, Д.Дамба-Очир нарын тавьсан асуултад Сангийн сайд Ч.Хүрэлбаатар, Эрүүл мэндийн сайд Д.Сарангэрэл нар хариулж, тайлбар хийв. 
 
Ж.Ганбаатар: - Монгол Улсын Засгийн газар, Азийн хөгжлийн банк хамтран хэрэгжүүлэх “Эмзэг бүлгийн иргэдийн эрүүл мэндийн тусламж үйлчилгээний хүртээмжийг сайжруулах хөрөнгө оруулалтын хөтөлбөр”-ийн Санхүүжилтийн ерөнхий хэлэлцээрийн төслийг дэмжих нь зүйтэй гэсэн санал хураалт явуулъя. 
 
Зөвшөөрсөн: 

7
Татгалзсан: 

3
Бүгд:


10

70.0 хувийн саналаар санал дэмжигдлээ. 
 
Байнгын хорооноос гарах санал, дүгнэлтийг Аюулгүй байдал, гадаад бодлогын байнгын хорооны хуралдаанд танилцуулахаар тогтов.   
 
Уг асуудлыг 12 цаг 16 минутад хэлэлцэж дуусав. 
 
Дөрөв. “Эдийн засгийн удирдлагыг дэмжих хөтөлбөр”-ийн хоёр дахь шатны Хөгжлийн бодлогын санхүүжилтийн хүрээнд Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах Зээлийн гэрээний төсөл /Засгийн газар 2019.09.09-ны өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/.
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн дарга Э.Болор, Сангийн яамны Хөгжлийн санхүүжилтийн газрын зөвлөх Б.Одонтунгалаг нар оролцов. 
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Г.Баярмаа нар байлцав. 
 
Зээлийн гэрээний төслийн зөвшилцөх асуудлыг Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүн Я.Содбаатар, Б.Жавхлан, Б.Баттөмөр нарын тавьсан асуултад Сангийн сайд Ч.Хүрэлбаатар хариулж, тайлбар хийв. 
 
Ж.Ганбаатар: - “Эдийн засгийн удирдлагыг дэмжих хөтөлбөр”-ийн хоёр дахь шатны Хөгжлийн бодлогын санхүүжилтийн хүрээнд Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах Зээлийн гэрээний төслийг дэмжих нь зүйтэй гэсэн санал хураалт явуулъя. 
 
Зөвшөөрсөн: 

8
Татгалзсан: 

2
Бүгд:


10

80.0 хувийн саналаар санал дэмжигдлээ. 
 
Байнгын хорооноос гарах санал, дүгнэлтийг Аюулгүй байдал, гадаад бодлогын байнгын хорооны хуралдаанд танилцуулахаар тогтов.   
 

Хуралдаан 1 цаг 48 минут үргэлжилж, 19 гишүүнээс 14  гишүүн ирж, 73.7  хувийн ирцтэйгээр 12 цаг 32 минутад өндөрлөв. 
   
 
 
Тэмдэглэлтэй танилцсан: 

ЭДИЙН ЗАСГИЙН БАЙНГЫН 
ХОРООНЫ ДАРГА





Ж.ГАНБААТАР
 
 
Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
 
 
 
МОНГОЛ УЛСЫН ИХ ХУРЛЫН
2019 ОНЫ ЭЭЛЖИТ БУС ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 9 ДҮГЭЭР САРЫН 12-НЫ ӨДӨР
/ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Ж.Ганбаатар: - 
Байнгын хорооны гишүүдийн энэ өдрийн амар амгаланг айлтгая. Д.Тэрбишдагва  даргад хэлчихээрэй. Эхэлчихлээ гээд.
 
Байнгын хорооны гишүүдийн ирц 57.9 хувьд хүрсэн. Өнөөдрийнхөө хуралдааныг эхэлье. Хэлэлцэх асуудлыг танилцуулъя. 4 асуудал байна. 
 
Нэгдүгээрт, Монгол Улсын Засгийн газар Унгар Улсын Засгийн газар хооронд байгуулсан санхүүгийн хамтын ажиллагааны ерөнхий хөтөлбөрийн тухай хэлэлцээрийн нэмэлт, өөрчлөлтийн төслийг зөвшилцөх тухай асуудлыг хэлэлцэнэ. 
 
Хоёрдугаарт, Монгол Улсын Засгийн газар, Азийн хөгжлийн банкны хамтран хэрэгжүүлэх “Эмзэг бүлгийн иргэдийн эрүүл мэндийн тусламж үйлчилгээний хүртээмжийг сайжруулах хөрөнгө оруулалтын хөтөлбөр”-ийн Санхүүжилтийн ерөнхий хэлэлцээрийн төслийн зөвшилцөх тухай асуудлыг хэлэлцэнэ.
 
Гуравт, Монгол улсын Засгийн газар Бүгд Найрамдах Австри Улсын Засгийн газрын хооронд Санхүүгийн хамтын ажиллагааны хэлэлцээрийн төслийн зөвшилцөх тухай асуудлыг. 
 
Дөрөвт, “Эдийн засгийн удирдлагыг дэмжих хөтөлбөр”-ийн хоёр дахь шатны Хөгжлийн бодлогын санхүүжилтийн хүрээнд Монгол Улс, Олон улсын хөгжлийн ассоциацийн хооронд байгуулах Санхүүжилтийн хэлэлцээр болон  Монгол Улс, Олон улсын сэргээн босголт, хөгжлийн банк хооронд байгуулах зээлийн гэрээний төслийг зөвшилцөх тухай асуудлыг хэлэлцэнэ.
 
Хэлэлцэх асуудалтай холбоотой саналтай гишүүн байна уу? Алга байна. Хэлэлцэх асуудалдаа оръё. Эхний асуудал.
 
Нэг. Санхүүгийн хамтын ажиллагааны ерөнхий хөтөлбөрийн тухай Монгол Улсын Засгийн газар, Унгар Улсын Засгийн газар хооронд байгуулсан хэлэлцээрийн нэмэлт, өөрчлөлтийн төсөл.
 
Улсын  Их Хурлын гишүүн, Сангийн сайд Ч.Хүрэлбаатар таныг танилцуулгаа хийхийг урьж байна. 
 
Ч.Хүрэлбаатар: - Эрхэм Байнгын хорооны дарга,  Улсын Их Хурлын гишүүд ээ, 
 
Та бүхэнд энэ өглөөний амар амгаланг айлтгая. 
 
Монгол Улсын Засгийн газар Бүгд найрамдах Унгар улсын Засгийн газар хооронд 2016 оны 1 дүгээр сарын 25-ны өдөр байгуулсан Санхүүгийн хамтын ажиллагааны ерөнхий хөтөлбөрийн тухай хэлэлцээрт заасан Сонгино дахь  Биокомбинат улсын төсөвт үйлдвэрийн газрын шинэчлэлийн төслийн төсөвт өртгийг 25.0 сая ам.доллароос 57.0 сая ам.доллар болгон нэмэгдүүлэхээр тохиролцоод байна.
 
Бүгд Найрамдах Унгар Улсын Засгийн газрын хөнгөлөлттэй зээл нь дараах нөхцөлтэй байна.
 
Жилийн хүү нь тэг. Зээлийн эргэн төлөлтийн хугацаа нь 17.5 жил, зээлийн үндсэн төлбөрөөс чөлөөлөгдөх хугацаа нь 4 жил байна. Хөнгөлөлтийн түвшинг тооцож үзэхэд 40.5 хувьтай байна. 
 
Энэхүү нэн хөнгөлөлттэй нөхцөлтэй зээлийн хэмжээг нэмэгдүүлэх хүрээнд Засгийн газар хоорондын Санхүүгийн хамтын ажиллагааны ерөнхий хөтөлбөрийн тухай хэлэлцээрт нэмэлт, өөрчлөлт оруулах асуудлыг Засгийн газрын 2019 оны 6 дугаар сарын 19-ний өдрийн хуралдаанаар хэлэлцэн дэмжээд 27 дугаар тэмдэглэл гарсан.  
 
Иймд уг асуудлыг холбогдох Байнгын хороотой зөвшилцөхөөр танилцуулж байна. Та бүхэн хэлэлцэн шийдвэрлэж өгөхийг хүсье. Баярлалаа.
 
Ж.Ганбаатар: - Ч.Хүрэлбаатар сайдад баярлалаа.  Ажлын хэсгийг танилцуулъя.
 
Сангийн сайд Ч.Хүрэлбаатар, Сангийн яамны хөгжлийн санхүүжилтийн газрын зөвлөх Т.Ундрам, Хүнс хөдөө аж ахуй, хөнгөн үйлдвэрийн Гадаад харилцааны ажиллагааны хэлтсийн албан үүргийг түр орлон гүйцэтгэгч Д.Бадруун, Мал эмнэлгийн Ерөнхий газрын дарга Д.Түмэндэмбэрэл,  Биокомбинатын улсын төсөвт үйлдвэрийн газрын захирал Б.Цолмон. Ийм бүрэлдэхүүнтэй ажлын хэсэг байна. 
 
 Хэлэлцэх асуудалтай холбогдуулан ажлын хэсгээс болон Сангийн сайдаас асуух асуулттай гишүүд нэрсээ өгөхийг хүсье.
 
Ж.Бат-Эрдэнэ гишүүнээр тасаллаа. Д.Сарангэрэл гишүүний, сайдын микрофоныг өгье.
 
Д.Сарангэрэл: - Байнгын хорооны гишүүд болон энд хүрэлцэн ирсэн Та бүхэнд өглөөний мэнд хүргэе.
 
Эдийн засгийн байнгын хороогоор өнөөдөр маш чухал асуудал хэлэлцэх гэж байна. Биокомбинатын нөхцөл байдлыг Та бүгдээрээ мэдэж байгаа. 1973 оноос хойш дорвитой өөрчлөлт, шинэчлэлт хийгдээгүй. Тэгээд энэ төслийг хэрэгжүүлэхээр Сангийн яам маань ингэж шуурхай ажиллаж, Эдийн засгийн байнгын хороогоор хэлэлцүүлж байгаад талархаж байна. 
 
Гол нь би энэ төсөл хэрэгжсэнээр нийслэлийн алслагдсан хороо буюу, 12 дугаар хорооны иргэдэд үзүүлэх ач холбогдлын талаар тодруулахыг хүсэж байна. 
 
Энэ төслийн асуудлыг анх яригдаж байхад Биокомбинатын иж бүрэн шинэчлэл хийгдсэнээр энэ малын вакциныг дотооддоо үйлдвэрлэдэг болох ийм сайхан боломж бүрдэхийн зэрэгцээ тэнд ажиллаж, амьдарч байгаа иргэд ажлын байраар хангагдах, 500-гаас 1000 ажлын байр бий болох тухай мэдээлэл явж байсан. Энэ мэдээлэл хир бодитой вэ гэдэг нэгдүгээр асуулт. 
 
Хоёрдугаар асуултын тухайд, энэ төслийн хэрэгжилтийн явцад 12 дугаар хороонд дулаан, бохир цэвэр болон дэд бүтэц иргэдэд ээлтэйгээр бий болох ийм боломжийг бас хэлж байсан. Энэ хоёр асуултыг би юуны өмнө тодруулахыг хүсэж байна. Баярлалаа. 
 
Ж.Ганбаатар: - Ажлын хэсэг хэн хариулах вэ? Хэдэн номер байна? 2  номерын микрофоныг өгье. 2 номер.
 
Д.Түмэндэмбэрэл: - Мал эмнэлгийн ерөнхий газрын дарга Д.Түмэндэмбэрэл. 
Д.Сарангэрэл сайд, гишүүний асуултад хариулъя. Үйлдвэр ашиглалтад орсноороо 500 хүнтэй ажлын байр бий болно. Энэ удаа анх тохирсон хэлэлцээрээр ажиллана. Хэвээрээ байгааг гэдгийг хэлье. 
 
Дэд бүтцийн хувьд үйлдвэрийн 4 объект баригдана. Гэхдээ тухайн тосгоны халаалт, бусад асуудлыг шийдэх бүрэн боломжтой байгаа. Ийм  цогцоор нь шийдэхээр төлөвлөж байгаа.
 
Ж.Ганбаатар: - Ч.Хүрэлбаатар сайд нэмээд  хариулъя. Ч.Хүрэлбаатар сайдын микрофоныг өгье.
 
Ч.Хүрэлбаатар: - Энэ төслийн хүрээнд болохоор хэд хэдэн  ажлууд хийгдэх юм. 
 
Нэгдүгээрт, энэ олон улсын үйлдвэрлэлийн зохистой дадлыг шаардлага хангасан вирусийн гаралтай вакцин үйлдвэрийн барилгыг шинээр барина. Өндөр хүчин чадалтай, орчин үеийн тоног төхөөрөмжөөр тоноглогдох юм байгаа юм. Энд 19 сая доллар зарцуулагдана. 
 
Хоёрдугаарт, био аюулгүйн гуравдугаар зэрэглэлийн шаардлага хангасан лабораторийн барилга шинээр барьж, өндөр хүчин чадалтай орчин үеийн нарийвчлал өндөртэй лабораторийн тоног төхөөрөмж суурилагдах юм. Энд 19 сая 600 мянган доллар. 
 
Гуравдугаарт нь, сая Д.Сарангэрэл сайд, мөн Хан-Уул дүүргээс сонгогдсон гишүүнийхээ хувьд бас л асууж байгаа. Үйлдвэрийн хэвийн найдвартай ажиллагааг хангах дэд бүтэц, эрчим хүч, энергийн хангамж, инженерийн шугам сүлжээний өргөтгөлийн ажлыг хийх юм. Үүнд 4 сая 870 мянган доллар зарцуулагдана.
 
Дөрөвдүгээрт, шинэ үйлдвэр технологи, тоног төхөөрөмж, тэр ажиллах боловсон хүчний сургалт, дадлагажуулалтын ажлыг мөн давхарт нь хийх. Энд  сая 800 мянган доллар зарцуулагдана.  Энэ төсөл анх 25.0 сая доллар байсан. Тэгээд энэ нь явагдаад одоо 57 сая доллар болгож нэмэгдүүлэх шаардлагатай учраас энэ төслийг оруулж ирж байгаа юм гэдгээ хэлье. 
 
Ж.Ганбаатар: - Б.Баттөмөр гишүүний  микрофоныг өгье.
 
Б.Баттөмөр: - Манай энэ Био комбинат бол Монголын ууган үйлдвэрүүдийн нэг. Монгол Улсын хөгжилд олон жил хувь нэмрээ оруулж ирсэн ийм үйлдвэр. 
 
Ер нь Био дотор ажиллаж байсан хүмүүсээс мэдээллүүд их хэвлэл мэдээллийн хэрэгслээр гардаг. Ялангуяа халдварт өвчнийг санаатайгаар тараадаг. Тэрийг тойрсон бизнесийн бүлэглэл байдаг. Сонин дээр гарч байгаа шүү дээ. 
 
Мэдээллийн хэрэгслээр гарсан. Энэ чиглэлээр н.Өлзийтогтох гээд хүн яваад байдаг. Тэгээд энэ үйлдвэр маань мал аж ахуйн салбар, манай хамгийн их сайн мэдлэгтэй, чадвартай эрдэмтэд бол хөдөө аж ахуйн, ялангуяа мал аж ахуйд. Социализмын үед чинь шилмэл омгийн малуудыг бий болгосон. Төрийн шагнал авсан.
 
Энэ сүүлийн үед ер нь энэ чиглэлийн юмнууд нэлээд бүдгэрчихлээ. Зүгээр яах вэ, би тэр яамны хүмүүсээс, Мал аж ахуйн газрын даргаас асууж байгаа. Энэ чиглэлийн шинэ омгийн, шинэ үүлдрийн, шинэ өндөр ашиг шимтэй малыг бий болгох чиглэлээр, төрөл бий болгох чиглэлээр ямар ажлууд хийгдэж байна. 
Хоёрдугаарт нь, Биогийн тэр хүний яриад байдаг. Тэр чинь одоо маш их олон удаа гарсан шүү дээ. Тэр маань үнэн үндэслэлтэй мэдээлэл байна уу, худлаа мэдээлэл байна уу? Үүнийг тодруулах гэсэн юм.
 
Ер нь болж байгаа юмыг заавал гаднаас авч, зээл авч хийх хэрэггүй шүү дээ. Хэчнээн тэг хувийн хүүтэй ч гэсэн зээл бол зээл шүү дээ. Монгол Улс чинь одоо 30-аад тэрбум долларын. Одоо хувийн хэвшилтэйгээ нийлэхээр 30-аад тэрбум долларын өртэй болсон байгаа. Өрийн хавх гэж юм байдаг. Ялангуяа хөгжиж байгаа орнууд, манайх шиг өөрсдөө дотроо болох юмыг заавал гаднаас авах гээд байдаг. Өөрсдийгөө дайчилдаггүй, сахилга хариуцлага муутай газар ийм зээл гаднаас их авдаг.
 
30.0 тэрбум доллар гэдэг бол их том тоо шүү. Монгол Улсын дотоодын нийт бүтээгдэхүүний хэмжээ гэхэд л 33, 34 их наяд төгрөг байгаа шүү дээ. 
 
Тэгэхээр энэ зайлшгүй яг авах юм даа. Зүгээр ер нь үүнийг авах хэрэгтэй. Тэг хувьтай. Тэгээд Унгараас авч байгаа. Тэгэхдээ яг зөв зүйлдээ зарцуулж чадаж байна уу? Энд одоо нэг 10-аад сая шүлхийний вакцин хийнэ гэж байна. Шүлхийний вакциныг өөрсдөө дотооддоо хийх боломж бий болж байна гэж ойлгож болох уу? 
 
Бусад энэ мал аж ахуй, өөрөөр хэлбэл Мал аж ахуйн газрын даргаас хариулах байх. Энэ тоог хөөгөөд байдаг. Монголын мал чинь 70 сая ч гэдэг, жаран хэдэн сая ч гэдэг. Одоо тэр нэг малаас авч байгаа ашиг шим тэр 90-ээд оны үетэй ингээд харьцуулахад ямар байгаа вэ? Хэчнээн хэмжээний нэмэгдсэн байна уу, буурсан байна уу? 
 
Ер нь цаашдаа ингээд цаашдаа тоо хөөх үү, үгүй юу? Тоо хөөснөөсөө одоо улбаалаад энэ чинь юу гэхээр бэлчээрийн онцлог гээд янз бүрийн юм үүсэж байна шүү дээ. 
 
Ер нь малыг одоо цаашдаа эрүүлжүүлэх энэ чиглэлд ер нь төрийн бодлого, ямар бодлогууд авч хэрэгжүүлэх юм бэ? 
 
Цаашдаа энэ өр зээлийн хэмжээ яах вэ зүгээр авах нь авах л байх. Яг ашигтай чиглэлд, өөрсдөө хийж чадахгүй чиглэлд, үр ашгаа өгөх чиглэл, буцаад өөрөөр хэлбэл эдийн засгийн тэр авч байгаа юмаа энэ авч байгаа салбараас.  Одоо био комбинатын энэ 25.0 сая доллароо буцаагаад төлөх. Санхүүгийн, тэр бизнесийн загвар, төлөвлөгөө ямар юм байна вэ?
 
Улсын төсвөөс буцаж төлүүлэх юм уу? Энэ асуултуудад хариулт өгөөч.
 
Ж.Ганбаатар: - 2 номерын микрофоныг өгье. Олон асуулт асуулаа. Тодорхой богино, богино хариулаад явна шүү. Тодорхой хариулна шүү.
 
Д.Түмэндэмбэрэл: - Халдварт өвчнийг тараадаг талаар Монгол Улсад хэвлэл мэдээллийн хэрэгслээр зарим нэр бүхий хүмүүс ярьдаг. 
 
Мал эмнэлгийн  ерөнхий газрын даргаар ажил аваад энэ талаар судалж үзсэн. Зориудын Монгол Улсад өвчин тараагаад цаашдаа энэ асуудлыг бизнес цэцэглүүлэх хэрэгсэл болгодог ийм асуудал одоогоор нотлогдоогүй байна. 
 
Гэхдээ зохион байгуулалтын хувьд урьдчилан сэргийлэх ажлын чиглэлээр, энэ чиглэлээр  асуудлыг хумих, тендерийн асуудал, бусад чиглэлээр зохион байгуулалт, технологийн хувьд алдаа хийдэг асуудлыг бид энэ жил таслан зогсоосон байж байгаа. Өнөөдрийн байдлаар Монгол Улсад малын гоц халдварт өвчний тархалт байхгүй байгаа. 
 
Боловсон хүчнийг бий болгох дээр үнэхээр манай боловсон хүчнүүдийн чадвар чадавх өндөр. Мал эмнэлгийн хүрээлэн болоод төв лабораторийн түвшин бол дэлхийн түвшинд хүрснийг олон улсын байгууллагууд хүлээн зөвшөөрдөг. 
 
Монгол Улсад гарч байгаа өвчнийг бүрэн хэмжээгээр оношилж чадаж байгаа. Жишээлбэл, гахайн хавдар гээд өвчнийг маш богино хугацаанд оношилж, хэрэгжүүлэх арга хэмжээг зохион байгуулсны хугацаанд 2 сарын хугацаанд энэ өвчнийг эдийн засгийн хувьд маш хэмнэлттэйгээр зохион байгуулж дарж зохицуулсан байж байгаа. 
 
Мөн 2018 онд ч гэсэн энэ асуудал, шүлхий улс орны хэмжээнд нэлээн тархалттай байсныг бид нар зохион байгуулалт, тактикийн хувьд, хөрөнгө гэхээсээ илүү зохион байгуулалтын хувьд хамтран ажиллаж, орон нутагтайгаа энэ ажлыг зохион байгуулж хийсэн гэж бодож байна. 
 
Био комбинатын ашгийн хувьд үнэхээр улс оронд эдийн засгийн хувьд үр ашигтай төсөл. Бид жилд 20 орчим тэрбум төгрөгийг гадаадын төсөл хөтөлбөр, улсын хөрөнгөөр худалдан авч байгаа. Бид шүлхийн вакциныг үйлдвэрлэдэггүй, богийн мялзан вакциныг бид үйлдвэрлэдэггүй дотооддоо. 
 
Бид энэ үйлдвэрийг барьснаараа хоёр шугам үйлдвэрлэдэг болно. Шингэн вакцин, шүлхий үйлдвэрлэнэ, хуурай вакцин, богийн мялзан үйлдвэрлэнэ. Дээрээс нь цэцэг болоод бусад вакцинаа үйлдвэрлэнэ. 
 
Бид гадаадаас бүрэн хараат биш болно. Бид гадагшаа экспортолно гэж бодож байгаа. 
 
Эдийн засгийн хувьд бид тооцож үзсэн. Тооцож үзэхэд бид нийтдээ 2027 он гэхэд 5 сая 27 мянган долларын ашигтай ажиллана. Энэ үйлдвэр өөрийнхөө үр ашгаар зардлаа бүрэн төлөх бүрэн боломжтой. График гаргасан байж байгаа. Сар сараар нь. Жилд бид 4 сая орчим төгрөг, долларын төлөлтийг хийгээд явах бүрэн боломжтой байж байгаа. 
 
Гадаад харилцааны чиглэлээр авч үзэхэд Дундаж Азийн орнууд, бусад орнууд манай  Монгол Улсаас энэ чиглэлийн үйлдвэрлэлийг бас худалдаж авна гэсэн сонирхлоо бидэнд илэрхийлж байгаа. 
 
Малын эрүүлжүүлэх төрийн бодлогын хүрээнд бид нар гурван зүйлийг  голлож барьж ажиллаж байгаа. 
 
Нэгдүгээрт, бид малаа Монгол Улсад бүртгэлжүүлэх ёстой. Мөрдөн мөшгөх тогтолцоог бий болгох ёстой гэж бодож байгаа. 
 
Дээрээс нь Улсын Их Хурлаас хууль баталлаа. Дээрээс нь санхүүгийн бүтэц, тогтолцоог бий болгосон. Одоо бид оролцоотойгоор санхүүгийн тогтолцоог бий болгох ёстой гэж зорьж байна. 
 
Бид мал хэдийгээр төрийн хамгаалалтад байгаа боловч, бид ган зудыг хамгаалж чадахгүй юм. Тэгэхээр малыг төрийн хамгаалалтад гэдгийг би эрүүл мэндийн асуудлыг хамгаалах ёстой гэж үзэж байгаа. 
 
Гэхдээ бид хувь хүнд мал байгаа учраас төр болоод хувийн хэвшил амьтны эзэдтэй хамтарч энийг хийнэ гэж бодож байгаа. Энэ дээр малын эрүүл мэндийн, даатгалын, үйлчилгээний системийг даатгах ёстой гэсэн зарчмыг хэрэгжүүлнэ гэж. Удахгүй бид энэ чиглэлээр хамтарч Та бүхэнтэй энийг  хэрэгжүүлнэ. 
 
Дээрээс нь одоо хувийн мал эмнэлгүүдийн бид хүлээж байгаа хүлээцтэй энэ асуудлыг бас санхүүжилтийн болоод үйл ажиллагааны хариултыг бид 11 сарын 1-нд Монголын малын их эмч нарын их хурал хийх гэж байгаа. Энэ дээр хариулт өгнө гэж бодож байгаа. 
 
Ийм асуудлыг бас Та бүхэндээ тайлбарлаж хэлэх байна. 
 
Ж.Ганбаатар: - Баярлалаа. Ж. Бат-Эрдэнэ гишүүнийг микрофонд урья.
 
Ж.Бат-Эрдэнэ: - Энэ зээл, зээлийн хэлэлцээрийг ер нь дэмжиж байгаа юм. 
 
Тэгээд нэг зүйлийг тодруулмаар байна. Бид нар авсан зээлүүдээ мэдээж үр ашигтай зүйлд зарцуулах ёстой. Био комбинатад зарцуулж байна гэдэг маань маш зүйтэй асуудал байгаа.
 
Мал аж ахуйг хөгжүүлэх, малын үйлдвэрлэлийг сайжруулахад энэ био, био бэлдмэл бэлдэнэ гэдэг асуудал маань маш чухал. Одоо Та бүхэн мэдэж байгаа. Бид хөдөөгөөр явахад малчдаас ганц хүсэж байгаа зүйл бол энэ био бэлдмэлийн вакцины хангамжийг сайжруулах асуудлыг ярьдаг шүү дээ. Энэ дутагдалтай байдаг. 
 
Тэгэхээр одоо ойлгож байгаагаар энд нэлээн том хэмжээний санхүүжилт орох гэж байна. Сая Ч.Хүрэлбаатар сайд ерөнхий дүнгээр нь танилцуулга хийлээ. 
 
Мэргэжлийн үүднээс надад хэд хэдэн танилцуулга өгөөч. Одоо өнөөдрийн байгаа хүчин чадал юу байгаа билээ. Ямар ямар био бэлдмэлүүд хийж байгаа билээ. Энийг авснаар ямар био бэлдмэлүүд хийх бүрэн хүчин чадал бий болох билээ. Нөгөө гадаадаас оруулж ирж байгаа экспортынхоо, импортынхоо хэмжээг бид нар хир бууруулж чадах юм, импортыг хир их  нөхөж чадах юм бэ?
 
Тэгээд энэ мал аж ахуйн үйлдвэрлэл, энэ нөгөө био бэлдмэлийн хангамжийг хир хэмжээнд сайжруулж чадах юм. Энэ дээр нэг тодорхой хариулт өгөөч гэж.  Баярлалаа. 
 
Ж.Ганбаатар: - 1 номер уу? 1 номерын микрофоныг өгье.
 
Б.Цолмон: - Био комбинат улсын төсөвт үйлдвэрийн захирал Б.Цолмон.
 
Одоогийн байдлаар Био комбинат улсын төсөвт үйлдвэрийн газар нь нийт 40 орчим нэрийн биобэлдмэлийг үйлдвэрлэж байна. Үүнээс 20 орчим нэрийн вакциныг үйлдвэрлэж байгаа. 
 
Одоогоор 1973 оноос хойш шүлхий, мөн бог малын мялзан өвчнөөс сэргийлэх вакцинаас бусад вакциныг 100 хувь дотооддоо нийлүүлж байгаа. Одоогийн энэ төсөл хэрэгжсэнээр бол шүлхий болон бог малын мялзан өвчнөөс сэргийлэх вакциныг дотооддоо 100 хувь үйлдвэрлэнэ гэсэн ийм төлөвлөгөөтэй байгаа. Ингэснээр бид нарт ямар нэгэн гадаадаас вакцин, био бэлдмэлийг худалдан авах ийм шаардлагагүй болох юм.
 
Өнөөдрийн байдлаар мал эмнэлгийн салбар нийтдээ 20-оос 25 тэрбум төгрөгөөр шүлхий болон бог малын мялзан өвчнөөс сэргийлэх вакцин худалдаж авдаг. 
 
Тэгэхээр энэ худалдаж авах вакцинаа бид өөрсдөө. Гадаадаас. Энийг дотооддоо бүрэн үйлдвэрлэж, дотоодынхоо хэрэгцээг бүрэн хангана гэж байгаа. Үүнээс гадна мөн энэ зарим вакцинуудыг гаднын орнуудад экспортлох  бас боломж бүрдэх байгаа. 
 
Ерөнхийдөө мал, амьтны гоц халдварт өвчнөөс урьдчилан сэргийлэх вакциныг улс орон болгон, том улсууд өөрсдөө үйлдвэрлэдэг. Зүгээр жижиг орнуудын хувьд бол ихэнх нь гадаадаас худалдаж авдаг байгаа. 
 
Тэгэхээр бид нарт гадагшаа экспортлох боломжууд бас байгаа. 
 
Ж.Ганбаатар: - Нэрээ бол түрүүн хурал эхлэхэд аваад дууссан. Гэхдээ гишүүд үг хэлэх гэдэг. Д.Дамба-Очир даргын микрофоныг өгчихье. Д.Дамба-Очир дарга. 
 
Д.Дамба-Очир: - Гишүүдийн өнөөдрийн амар амгаланг айлтгая. Би 2-3 зүйл асуух гээд байна. Дандаа малын өвчинтэй холбоотой ганц хоёр зүйл байдаг. 
 
Нэг ийм хууль хийх та нар хийх бодол байна уу, үгүй юу гэж. Өөрөөр хэлбэл Австри Улсад байдаг юм билээ. Бусад улсуудад.
 
Малын өвчнийг манайх малаас сүүлийн үед экспортод их гаргаж байгаа учраас. Жишээлбэл, Австри экспортынх нь нийт гаргадаг бүтээгдэхүүн, орлогын бараг 40, 50 хувь нь малаас, малын махнаас гарч ирдэг учраас ерөөсөө энэ хэвлэл мэдээллээр зарлахыг, өвчин гарахыг хориглодог, гарсан өвчнийг хүртэл зарлахыг тас хориглодог тийм хуультай юм байна лээ. 
 
Тэгж явах юм бол одоо энэ өвчтэй  байна, өвчтэй гэж баахан давхидаг. Тэрийгээ болиулах талын юм байж болох байгаа юм гэж би бодоод байгаа юм. Нэгдүгээрт. 
 
Хоёрдугаарт, сая Б.Баттөмөр гишүүн асууж байна. Тэр шүлхий гээд. Шүлхийг санаатайгаар тараадаг. Дараа нь вакциныг оруулж ирдэг тийм хүмүүс байна гээд. Энэ дээр нэг тодорхой саналд хариулт өгөөч. Яг тийм юм байдаг юм уу, үгүй юм уу. Байнга л тэрийг бичих юм. Тийм хүмүүс байдаг. Аваачиж тараадаг. Тэгээд тэр дээрээ мөнгө хийдэг гээд. Энэ юмнууд дээр Та нар хариулт өгөөдөх. 
 
Гуравдугаарт, би нэг юм хэлье. Унгарын өмнөх зээл 20 сая еврогийн зээл бол одоо би хэрэгжиж байгаа гэж ойлгож байгаа шүү дээ. Хэрэгжээд явж байгаа гэж. Шууд гэрээ хийх, гэрээн дээр энэ нөхцөлийг нь өгөөд. Байнгын хорооны зөвшөөрөл аваад явсан гэж би ойлгож байгаа шүү дээ. Энэ ажлууд нь явж байгаа гэж. 
 
Тэгэхээр одоо хийх гэж байгаа, хэрэгжүүлж байгаа юмнууд миний ойлгож байгаагаар цаашдаа Монгол Улс болоод гадаадаас вакцин авахгүйгээр чанартай, өөрсдөө вакцинаа хийх юм байна гэж би ойлгож байгаа.
 
Тийм болохоор ерөөс энэ дээр, одоо ямаршуухан шатанд явж байгаа юм? Та нарын өмнөхөөр одоо Унгарын өргөтгөлүүд чинь хир зэрэг явж байгаа юм? Зээлийн хэрэгжилтүүд. Одоо хийх гэж байгаа зүйл нь хаана, юунд хэрэглэх гэж байгааг нь хэлээдхээч. 
 
Дөрөвдүгээрт нь, би ганцхан юм асуух гэж байгаа юм. Хууль баталсан. Одоо нөгөө нэг Малын генетикийн хууль, Малын өвчнөөс урьдчилан сэргийлэх энэ тэр гээд хоёр том хууль баталсан. Тэгэхээр энэтэй холбоотойгоор Та нар ямаршуухан арга хэмжээ авч байна. Мал угаах, малын ванн, малын өвчнөөс салгах тэр асуудлууд ямар шатанд явж байна гэж асуух гэж байна. 
 
Дээрээс нь энэ хэл ам болоод байсан. Хөлөөр нь гаргаж байна гээд байсан. Хөлөөр нь гаргахгүйгээр. Би тэгж л ойлгосон шүү дээ. Наана нь вакцинжуулаад тэгээд Мах комбинат, махныхаа үйлдвэрийг наанаа барих хэрэгтэй, хилийн цаана биш. Наана нь. Тэгээд тэр бүх юмыг хийгээд. Одоо юу гэдэг юм. Тэр бүх юмыг нь аваад тэгээд гаргадаг журмаар нь гаргах хэрэгтэй байхгүй юу. Амьдаар нь гаргана гэсэн ойлголт байхгүй гэж би ойлгож байгаа шүү дээ. Тийм учраас эдгээрт хариу өгөөч гэж хэлмээр байна. 
 
Ж.Ганбаатар: - 2  номер.
 
Д.Түмэндэмбэрэл: - Малын өвчнийг экспортолдог, шүлхийг тараадаг, зориудын бизнес болж байна гэдэг асуудлыг 2018 оноос хууль хяналтын байгууллага шалгаад нотлоогүй юм. Тэгэхээр энэ талаар бид нар нэмж хэлэх асуудал алга байна.
 
Мал эмнэлгийн урьдчилан сэргийлэх арга хэмжээний чиглэлээр бид нар малын өвчинг тараадаг, хэвлэлээр цацдаг энэ асуудлыг зогсоосон. Хумьсан. Мал, амьтны эрүүл мэндийн хууль дээр тодорхой заасан байгаа. Монгол Улсад гарч байгаа аливаа өвчнийг зөвхөн малын эмнэлгийн ерөнхий эмч, ерөнхий байцаагч зарладаг, мэдээлдэг. Эцсийн байдлаар. Энэ  Монгол Улсад хэрэгжиж байгаа. Энийг та бүхэн хэвлэл мэдээллийн хэрэгслээр олж харж, сонсож байгаа байх гэж бодож байгаа.
 
Энэ биогийн, Унгарын төслийн 25 сая доллар бол хэрэгжээгүй. Бид нар тендер зарласан. Харамсалтай нь анхны зээлийн гэрээний хэлэлцээр маань барилгын дотор засвар үйлчилгээг сайжруулах чиглэлийн гэрээ байсан. Тухайн үед долларын ханш, бас олон улсын европ стандарт, тухайн гэрээн дээр маань Унгарын талын 51-ээс дээш хувийг нь оруулна гэж оруулсан учраас Евро стандарт. Дэлхийн жишгээр авч үзвэл нэг метр квадрат ийм жишиг үйлдвэр болно гээд 8-гаас 10 мянган долларын үнэтэй байгаа юм. 
 
Энэ талыг хоёр талдаа бид ажиллаж, Унгарын талын хүсэлтийг харгалзаж, Унгар талдаа, Монгол талдаа хоёр хоёр уулзаж үзсэний дээр 57 сая доллар бол болох ийм боломж үндэслэлтэй байна гэсэн шийдвэрийг бид гаргаж, ингэж төслийг Байнгын хороон дээр хийж, төсөл дахин цаашдаа  үргэлжлээд явж байгаа гэж бодож байгаа. 
 
Малын урьдчилан сэргийлэх чиглэлээр малаа урьдчилан сэргийлж үзлэг хийх ёстой юм байна билээ эцэст нь. Малын эмч нар жилд нь 4 үздэг байх хэрэгтэй. Үзлэг байхын тулд тарифтай байх хэрэгтэй. Тэгэхээр энэ дээр бид оролцооны санхүүжилт, Эрүүл мэндийн даатгал хууль байвал Малын эрүүл мэндийн даатгал. Энэ дээр малын даатгал биш, малын үйлчилгээг даатгах ёстой гэж бодож энэ хуулийг санаачлаад явж байгаа. 
 
 Хөлөөр гаргах асуудал дээр энэ мэдээж хэвлэл мэдээллээр гарч байгаа.  Тантай санал нэг байгаа. Тэгэхдээ мэдээж бид худалдааны чөлөөт байдлыг хангах гэсэн хоёр улсын гадаад орнуудтай харьцдаг бас нэг байгууллага байгаа. Мал эмнэлгийн байгууллага энэ дээр бид нар хөлөөр гаргах, гаргахгүйн шийдвэр гаргадаггүй юм. 
 
Тухайн хорио цээрийн бүс дээр малыг эрүүлжүүлэх, цаашдаа боломжтой эсэхийг хоёр улсын байгууллагатай бололцоогоо нээж, гэрчилгээ тохирч ингэдэг бидний үүрэг бол ийм юм. 
 
Ж.Ганбаатар: - Ойлголоо. Ч.Хүрэлбаатар сайд. 
 
Ч.Хүрэлбаатар: - Эхний 25 сая доллар бол хэрэгжээгүй. Яагаад вэ гэхээр эхний 25 сая доллароор зүгээр барилга засах, өргөтгөх ийм зүйл байсан юм. 
 
Тэгээд Ч.Улаан сайдтай бид нар ярьж байгаад яг Унгарынх нь Элчин сайдтай уулзаж байгаад, хэрвээ бид нар барилга засахын тулд зээл авахгүй. Яг одоо Монголд хамгийн их хэрэгтэй байгаа, валют урсаж байгаа энэ шүлхий, мялзангийн. Мялзан гэдгийг нь тухайн үед би мэдэхгүй байсан. Яриагүй. Гэхдээ Ч.Улаан сайд дээр яригдсан байх. Энэ шүлхийний вакцин үйлдвэрлэхгүй юм бол энэ зээлийг бид нар авах шаардлага байхгүй гэдэг зүйл ярьж байгаад. Тэгээд Ч.Улаан сайд, Хүнс, хөдөө аж ахуйн яамныхан энийг нэмж оруулж ирээд. Одоо ингээд өртөг нь өөрөө 57 сая болж хувирсан байгаа.
 
Тэгэхээр эхний 25 бол хэрэгжээгүй гэсэн үг.
 
Ж.Ганбаатар: - Баярлалаа. Үг хэлэх гишүүд байна уу? Нэрээ өгье. Д.Тэрбишдагва даргаар, Д.Сарангэрэл сайдаар тасаллаа. Б.Баттөмөр гишүүний  микрофоныг өгье.
 
Б.Баттөмөр: - Байшинг засахын тулд зээл авч болохгүй. Энэ бол үнэхээр хариуцлагагүй. Ийм зээл байшин засах зээл авах юм бол одоо тэр цаашдаа яах юм. 
 
Ер нь зээл гэдгийг би түрүү хэлсэн. Зээлээр дамжуулж хавх тавьдаг тодорхой улсууд бий. Маш хөнгөлөлттэй зээлүүдийг өгдөг. Түүгээрээ буцааж тухайн орны, улс орны амьдралд оролцдог ийм гашуун жишээнүүд байна шүү дээ.
 
Тийм учраас зассан нь сайн байна. Үнэхээр шаардлагатай тэр шүлхийний вакцин, мялзангийн вакцин, тэр мал аж ахуйд нь зориулж авахгүй бол. Монголчууд өөрсдөө байшингаа засаж байна шүү дээ. Тийм хариуцлагагүй юмаар хийж болохгүй гэж ингэж хэлэх байна. 
 
Энэ зээлийн нөхцөл бол сайн нөхцөлтэй. 17.5 жил. Хүү нь тэг. Эхний 4 жил зээлийн үндсэн төлбөрөөс чөлөөлөгдөж байгаа. Тэгээд энэ бол үнэхээр нөхцөлтэй зээл. 
 
Монгол Улсын хөгжлийн загварыг яаж хөгжих юм бэ, XXI зуунд гээд ингээд аваад үзэхээр яах ч арга байхгүй энэ мал аж ахуйн салбар гэдэг бол үнэхээр чухал. Монгол Улс чинь хөдөө аж ахуй, үйлдвэрийн орон болох ёстой. 
 
Тэгэхээр мал аж ахуйн түүхий эдээ боловсруулж бас тодорхой бүтээгдэхүүн гаргаж, дэлхийн зах зээлд гаргах нэг экспорт, мөнгө олох нэг ийм гол суваг бол энд байж байгаа. 
 
Тэгээд яагаад ийм юм яриад байна вэ гэхээр одоо энэнээсээ эхэлж ярьж байж энэ өвчин, вакцинтай холбоотой, био комбинатын хөгжил, гаднын зээл тусламж ямар байх вэ гэдэг асуудал яригдах л болж байгаа юм л даа. 
 
Тэгэхээр XXI зуунд одоо бид нар, манай Монголын малын, мал аж ахуйн салбарын загвар ямар байх юм бэ. Яг өнөөдрийн одоо ингээд бид нарын байж байгаа нь 60, 70 сая толгой малтай. Жилд 20-иод толгой төл авч байх шиг байгаа юм. Тэрийгээ буцаж нөхөн үйлдвэрлэлдээ хэрэглээд, ингээд 60-аас 70 сая толгой малтай. 
 
Монгол Улс чинь одоо хуурай газар, уур амьсгалтай ийм газар нутагтай. Яг ийм нөхцөлд ингээд энэ цөлжилт гэдэг юм бол Монголд маш их хэмжээгээр үүсэж байгаа. 
 
 XXI зууны мал аж ахуйн салбарын загвар ямар байх вэ гэдэг асуудлыг бодох ийм шаардлага байгаа юм. Ямар хэмжээнд эрчимжүүлэх вэ. Өнөөдөр нэг хониноос 15 килограмм мах авах уу. Эсвэл одоо тэр тодорхой хэмжээнд эрчимжүүлж, 20, 30 болгодог. Энэ чиглэл рүү явах уу гээд л бодлогууд явах ёстой л доо.
 
Миний бодож байгаагаар бол уучлаарай. Бас би буруу бодож байж магадгүй. Буруу бол уучлаарай. Ардчилал, зах зээлийн нийгэмд шилжээд энэ Монголд одоо хаягдсан салбарын нэг бол энэ хөдөө аж ахуйн салбар. Ялангуяа мал аж ахуйн салбар. Хөдөө аж ахуйн эрдэмтэд дэлхийн түвшинд хүрсэн. 
 
Манай хөдөө аж ахуйн эрдэмтэд дэлхийд олон нээлт хийсэн байдаг. Харамсалтай нь тэр нь ажил болж байгаа юм алга. Одоо ингээд 70, 80 сая  толгой малтай болсон. Ийм л яваад байгаа юм. 
 
Тэгээд ингээд цаашдаа яг ийм байдлаар, урсгалаар явах юм уу яах юм, ямар бодлогууд энд явагдах ёстой юм. Одоо тухайн улсын хөгжил гэдэг бол хүний хөгжил юм бол малчдаа яаж хөгжүүлэх юм. Ирээдүйн малчдаа яаж бий болгох юм. Энэ өвчин эмгэгтэйгээ яаж тэмцэх юм. Маш их олон асуудлууд энд байгаа юм л даа.  
 
Би яах вэ, малын мэргэжлийн хүн биш л дээ, зүгээр надад бодогдож явдаг эдийн засгийн зарим энэ загвар дээр ингээд ажиллаж байх үед үнэхээр хоцрогдсон, үнэхээр эзэнгүй шах уу. Яах вэ, зүгээр тэр мал нь хүний өмч л дөө. Тэр бол одоо гарцаагүй зүйл. 
 
Гэтэл хувийн өмч гээд ингээд хаясан. Мал төрийн хамгаалалтад байна гээд Үндсэн хуулийн заалт байдаг. Хэрэгжиж байгаа зүйл, заалт байдаггүй.  Ийм л байгаа юм. 
 
Тэгэхээр бид нар XXI зуунд мал аж ахуйн салбар яаж цаашаа хөгжих юм, малчдаа яаж хөгжүүлэх юм. Малын янз бүрийн эмгэг өвчинтэй яаж тэмцэх юм, юу юугаа, ямар эмийг, одоо тэр вакцинаа Монголд үйлдвэрлэх юм, яаж хөгжүүлэх юм. Хувийн хэвшлийн оролцоо ямар байх юм. Нэгэнт мал бараг 100 хувь хувьчлагдсан тохиолдолд хувийн хэвшилд төрийн оролцооны хувь хэлбэр, хамтын ажиллагаа ямар байх юм гээд маш их олон асуудлууд байгаа юм л даа.
 
Төр, хувийн хэвшлийн хамтын ажиллагаа энэ мал аж ахуйн салбарт нэг хэрэгжих нь байна. Био комбинатыг хөгжүүлэх асуудал. Энэ бол гарцаа байхгүй.  Био комбинатын харьяалал жилд 10-аас 12 тэрбум төгрөг аваад ингээд цаашдаа явах юм уу. Эсвэл тодорхой хувьцааг гаргаад, энд хувьцаат компани болгох ёстой юм уу. Эсвэл гадна дотнынхонтой нийлээд хамтарсан юмнууд хийх ёстой юм уу гээд маш их олон асуудлууд байгаа юм. Энэ болгоныг олон талаас нь бодож ажиллах шаардлага байна гэж ингэж үзэж байна. 
 
Тэгээд зээлийн энэ хэлэлцээрийг дэмжиж байна. 
 
Ж.Ганбаатар: - Баярлалаа, Д.Тэрбишдагва даргын микрофоныг  өгье.
 
Д.Тэрбишдагва: - Баярлалаа. Энэ зээл одоо бараг арваад жил яригдаж байгаа зээл л дээ. Арваад жил болж байгаа. Их удаан яригдсан. 
 
Зарим нь ч хэтэрхий удахаараа харамсалтай үр дүн гарчихдаг. Тэгээд  удаан ярьсны үр дүнд харин их зөв тийшээ хандаж байгаа юм уу гэж би бас бэлэгшээж, дэмжиж байна. 
 
Энэ Био комбинатын асуудал бол үнэхээрийн их чухал сэдэв. 
 
Манай энэ Био комбинатын хүнд үед манай шүлхийнээс бусад өвчнүүдийн тодорхой эмүүдийг бас боломжийн хэмжээгээр хийгээд, хуучны үйлдвэрүүдээс овоо нэг тогтоод үлдсэн үйлдвэрийн нэг л дээ. 
 
Тэгээд энийг зээлийн хэлэлцээр хийсээр байгаад, ярьсаар байгаад их зөв тийшээ хандаж байгаа юм байна гэж ойлгож байна. Бидний гол зовлон бол энэ шүлхийний, энэ мялзан, шүлхий энэ тэрээс болоод дэлхийн зах зээлд малынхаа махыг гаргаж чадахгүй. Дэлхийн бусад улс нь, Хятадаас өгсүүлээд л доромжлуулж эхэлж байгаа ганц юм шүү дээ. Одоо Оросууд гэхээр манай махыг гаргахгүй. Тэгээд л ер нь бол консервын зориулалттай махыг авбал авна гэж ярьдаг. Хятадууд болохоор танайх гадна талын дулааны боловсруулалт хий. Тэгэхгүй бол махыг чинь авахгүй гэж ингэж л их доромжлолын доор л. Хамгийн цэвэр, хамгийн экологийн, хамгийн чанартай махаа бид дэлхийн зах зээлд гаргаж чадахгүй байгаа нь шүлхий, мялзан, тэгээд ганц хоёр дэлхий нийтэд зарлагдсан өвчнөөс болоод байгаа юм. 
 
Ийм учраас энийг үтэр түргэн хийнэ гэдэг шиг аль болохоор хурдан гэрээ хэлэлцээрийг нь баталж өгөөд ажлаа эхлүүлэх шаардлагатай. Энэ бол том алхам гэж үзэж байна. 
 
Тэгэхдээ энэ дээр цаашдаа анхаарах. Би дараагийн Их Хурал дээр орохоор асууна гэж бодож байгаа. Энэ үр дүнг нь харах хэрэгтэй. Бид нар ер нь цаашдаа байнга шүлхий өвчтэй улс байх уу, үгүй юу гэдэг асуудал гарч ирнэ. 
 
Одоогийн байдлаар бид шүлхийгээ зогсоож чадна. Тийм учраас бид шүлхийний вакцин үйлдвэрлэх шаардлагагүй. Гаднаас тодорхой хэмжээгээр шүлхийний вакцин аваад устгая гэсэн бодлого явж байгаад хоёр, гуравхан, ганцхан аймаг дээр тулж очоод ер нь шүлхий бараг зогссон шүү дээ.
 
Тэгээд сүүлийн үед ахиад нэг шүлхийний тоо нэмэгдээд байгаа учраас гарцаа байхгүй гадна дотноос авч байгаа шүлхийний вакцины валютын хэмжээ нэмэгдээд байгаа учраас энийг авах ёстой гэдэг дээр санал нэг байгаа юм. 
 
Бид хэрвээ шүлхийгүй болсны дараа энэ үйлдвэр яах вэ. Ямар зах зээлд шүлхийний вакциныг зарах вэ. Эсвэл өөрчлөх үү гэдэг асуудлыг эргэж ярьж тооцоо хийх ёстой. 
 
Миний ойлгож байгаагаар бол энэ шүлхийний вакцин үйлдвэрлээд, өөрснөө үйлдвэрлээд эхлэх юм бол богино хугацаанд шүлхийгүй орон болох зорилго тавьж шүлхийний вакциныг үйлдвэрлэж болохоос биш, цаашдаа үйлдвэрлэлээ байнга шүлхий гараад байна. Тэрийгээ засаад байна гэх юм бол манай мах дэлхийн зах зээлд хэзээ ч гарахгүй. 
 
Тийм учраас бидний гол зорилго бол аль богино хугацаанд шүлхийгээ устгаад. Устгасныхаа дараа шүлхийтэй газар руу энийгээ экспортолж, валютын эх үүсвэр оруулж ирэх үйлдвэр байгуулах уу, эсвэл энэ үйлдвэрлэлээ өөрчлөөд цаашдаа үйлдвэрлэнэ. Шүлхий гарсан тохиолдолд үйлдвэрлэж явна гэсэн ийм эдийн засгийн тооцоог би дараагийн удаа, үргэлжлээд асууя гэж бодсон юм. Дараагийн удаа асууя гэж бодож байгаа.
 
Тийм учраас одоо бид сая хоёр хууль гарсан. Малын эрүүл мэндийн тухай. Энэ хуулиудаар бол бүтэц, зохион байгуулалтын ажлууд нэлээн сайн хийгдэх, ажиллах байх. Тэгэхээр энийг хүлээгээд л, нөгөө вакцинаа үйлдвэрлэж хүлээх гэсээр байтал бас нэлээн цаг хугацаа зарах учраас яавал хурдасгах вэ, яавал вакцинаа өнөө маргаашгүй үйлдвэрлэх вэ гэдэг дээр л цаг хугацааны хувьд шахаж шаардах ажил маш их чухал байгаад байгаа юм л даа. 
 
Мал аж ахуйн салбарын өнөөдрийн зах зээлийн байдлыг бид нэг ширхэг малыг ч гэсэн хөлөөр нь гаргахгүй. Малыг аль болохоор нэмэгдсэн өртгийг шингээж бүтээгдэхүүн болгож гаргах зорилго тавих ёстой. 
Одоо малын, одоо янз янзаар малын мах гаргахгүй, нөөцийн мах энэ тэр гээд л янз янзын юмнаас болоод овоо үнэд хүрч байсан малын маань үнэ буурах хандлагатай байгаа. 
 
Малын үнэ буурахад бид ерөөсөө эргэлзэх, эмзэглэх шаардлагагүй. Харин нөөцийнхөө махыг зөв бэлтгэж, ажлын байр бий болгож, хүмүүсийн Улаанбаатар хотын, хот тосгонд байж байгаа хүмүүсийг боломжийн үнэтэй мах заралтын бодлого руугаа явна гэхээс биш хөдөө орон нутгийн малын махны үнэ, малын үнийг бууруулах тийм бодлого ерөөс байж болохгүй гэсэн. Энэ бодлогыг би цаашдаа Их Хуралдаа ч гэсэн, цаашдаа энэ яамны бодлого дээр онцгойлон анхаарч явах ёстой шүү гэдгийг хэлмээр байна. Энэ талаар ч цаашдаа байнга үг хэлж байна.
 
Ж.Ганбаатар: - Баярлалаа. Д.Сарангэрэл сайдын микрофоныг өгье.
 
Д.Сарангэрэл: - Баярлалаа. 25 сая доллароор байшин барилга барих  байсан энэ төслийг улс орныхоо эдийн засаг, ялангуяа мал аж ахуйд ач холбогдолтой байхаар шинэчлэн хийх байгаад би Сангийн яамдаа юуны өмнө талархал илэрхийлж байна.
 
2021 оноос үйл ажиллагаа нь хэрэгжээд эхлэх 2 жилийн хугацаанд хэрэгжиж, улмаар 2025 оноос ашгаа өгөх ийм төслийг өнөөдөр бид хэлэлцэж байгаа юм. 
 
Монголчуудын бидний үндсэн хоол хүнс бол мах. Мал маань эрүүл байх юм бол хүн эрүүл байх бас нэг үндэс болох юм. Энэ үүднээсээ би бас Эрүүл мэндийн сайдын хувьд Засгийн газрын хуралдаан дээр энэ асуудлыг хэлэлцэхэд бүрэн дүүрэн дэмжсэн. 
 
Түрүүн Ч.Хүрэлбаатар сайд хэлсэн. Энэ төслийн хүрээнд био комбинат дээр гурав дахь шатны лаборатори бий болох гэж байгаа.  Энэ бол одоо малын өвчний тэр нян, вирус судлалын дэлхийн хэмжээний ийм лабораторитой болно гэдэг бол бид малаа эрүүл байлгах. Түрүүний Д.Тэрбишдагва сайдын хэлсэн энэ гол боломж нь бүрдэх юм байгаа юм. Дараагийн ач холбогдол нь мөн тэнд ажиллаж, амьдарч байгаа иргэдийн хувьд ээлтэй орчин бүрдүүлэх бас ийм боломжийг  энэ төсөл бүрдүүлж байгаа.
 
Тийм учраас Био комбинатын нэн хөнгөлөлттэй Унгараас авч байгаа зээлийн төслийг бүрэн дүүрэн дэмжиж байгаагаа илэрхийлж байна. 
 
Хамгийн гол нь  манай гишүүдийн амнаас олон гарч байна. Вакцины хадгалалт, гаднаас оруулж ирж байгаа вакцины баталгааны асуудал яригддаг. Олон зүйлээс сонин хэвлэлээр бичигддэг гэж байна. Тэгвэл бид малаа эрүүл байлгах үндэсний бүтэцтэй болох энэ сайхан боломжийг бүрдүүлэх төслийг ярьж байгаа юм. 
 
Эргээд буух эзэнтэй, дотооддоо үйлдвэрлэсэн, шүлхий болон мялзангийн вакцинаар 100 хувь хангах, улмаар гадагшаа гаргах энэ боломжийг бүрдүүлэх энэ төслийг бид ярьж байгаа учраас би Байнгын хорооны гишүүдийгээ энэ төслийг бүрэн дүүрэн дэмжих, улмаар үүний үр дүнд мал маань эрүүл байх, хүн маань эрүүл байх, улмаар гадагшаа бид малаа гаргах эдийн засгаа өөд нь татах ийм боломжийг бүрдүүлсэн төсөл учраас дэмжих ийм уриалгыг Та бүхэндээ дэвшүүлж байна.
 
Ж.Ганбаатар: - Баярлалаа. Х.Болорчулуун гишүүний микрофоныг өгье. З.Нарантуяа гишүүний нэрийг нэмээд оруулаарай. З.Нарантуяа гишүүний нэр. 
 
Х.Болорчулуун: - Д.Эрдэнэбат аа. Гараад ярь. 
 
Зээл бол Монгол Улс хангалттай авсан. Нэг хэсэг бол төсөл гэсэн нэрээр зээл аваад байсан. Төсөл гэвэл одоо үнэгүй бяслаг юм шиг л мөнгө авсан. Тиймдээ ч өнөөдөр Монгол Улсын өр зээл 30 миллиард доллар хүрч байна. Сүүлийн 30 жил дотор. Жил болгон нэг миллиард доллар нэмэгдэж байна гэсэн үг. Энэ бол аюул. Өрийн тааз. Зөвхөн Засгийн газарт оногдох өрийн тааз 58 хувьд хүрчихлээ. Дотоодын нийт бүтээгдэхүүний. 
 
Энэ 100 сая долларын санхүүжилтийн хүрээнд урьд нь 25 сая долларыг аваад байшин барилга гээд хэрэглэчихсэн гэж би ойлгож байгаа. Аан?  Хэрэглээгүй юм уу. Одоо 25 сая долларыг авах гээд байгаа. Нэмэгдэж байгаа. Ингээд 57 сая доллар болох юм уу? Үүгээр Био комбинатыг сэргээж, ажиллуулна гэж ойлгож болох уу?
 
Би үүн дээр бас эсрэг бодолтой байна. Ний нуугүй хэлэхэд. Хэлээд сайхан яахад амархан. Био комбинат гэдэг үйлдвэр бол бас тийм амар барьдаг ажиллуулдаг үйлдвэр биш. Өөрөө зардал их өндөртэй. Ялангуяа вакцин үйлдвэрлэдэг үйлдвэрийг бол ажиллуулснаасаа илүү гаднаас авсан нь хялбар гэж зарим орон үздэг юм билээ. 
 
Би 3 жилийн өмнө Б.Бат-Эрдэнэ гишүүн, Ц.Даваасүрэн, Я.Санжмятав гишүүн бид нар Уругвай Улсад очиж туршлага судалсан. Уругвай Улс бол манайхтай адилхан, хүн ам нь адилхан шүү. Ойролцоо. 3.5 сая хүнтэй. Малын тоо ч ойролцоо. Үхэрээрээ бол манайхаас арай илүү. 
 
Энэ улс дотоодын нийт бүтээгдэхүүн 50 миллиард доллар. Түүнийхээ 70 хувь буюу 35 миллиард долларыг зөвхөн хөдөө аж ахуйн салбараас олдог. Тэнд хөдөө аж ахуйн эко бүс энэ тэрийг бол жинхэнэ утгаар нь хийсэн. Тийм учраас эрүүл, малаа эрүүлжүүлээд экспортод гаргахад Европ төдийгүй Африк, ингээд Америкийг хангаж байгаа ийм улс. 
 
Манайх адилхан хүн амтай мөртөө 35 биш, 3 миллиард доллар ч олохгүй байгаа. Би энэ дээр юу хэлэх гэж байна вэ гэхээр Уругвай Улс танайд вакциныг үйлдвэрийг бид нар бэлэглэе гэсэн. Энийг Хөдөө аж ахуйн яам бид нар саналыг нь ирээд хэлсэн. Та нар судалсан. Ямар хэмжээнд судалсан гэж бодож байна. Эргээд Хөдөө аж ахуйн яамныхан дахиад бас Уругвай руу очсон гэж сонссон. 
 
Ер нь бид нар мал аж ахуйн тал дээр туршлага судалъя гэвэл бас үнэхээр адилхан хүн амтай, хүн амын тоо адилхан, Уругвайгаас хөдөө аж ахуйгаасаа асар их орлого олж байгаа. Уругвайгаас туршлага судалмаар юм билээ.
 
Уругвай Улс вакцины үйлдвэрээ хааж байна. Аргентинаас авна гэж байна.  Энэ их зардалтай. 
 
Хоёрдугаарт, маш хямд технологи, дэглэм барихгүй бол вакцины үйлдвэрээс вакцин вирус алдаад байдаг. Ингэж болгоомжилсны үүднээс тэр улс хааж байна шүү дээ. Тэгэхэд манайх өнөөдөр зээл авч байгаад барина гээд сайхан юм яриад л. Нөгөө зээлийнхээ өрийн таазыг нэмэгдүүлээд, ингээд л бас сайхан үнэгүй бяслаг шиг юм бодоод л байж байна.
 
Би өрөө нэмэгдүүлж ингэж. Хэдий хөдөө аж ахуйн хүн ч гэсэн, өдөө аж ахуйн Байнгын хорооны даргын хувьд ч гэсэн ингэж өнөөдөр дахиж өр нэмэгдүүлээд энэ Био комбинатыг босгоно гэж ингэж үлгэр ярьж байгааг би нэг их таашаахгүй байна. Тэрний оронд бэлэн вакцинаа авсан нь шулуухан. Уругвай Улс татгалзаж байна шүү дээ. Та нар Уругвай руу очиж, Ч.Улаан сайд тэр туршлагыг нь судлаарай. Очсон уу.
 
Тийм л хэлэх байна даа.
 
Ж.Ганбаатар: - Баярлалаа. З.Нарантуяа гишүүний микрофоныг өгье.
 
З.Нарантуяа: - Та бүгдийн энэ өдрийн амгаланг айлтгая. 
 
Яг энэ хэлэлцээрийг дэмжиж байгаа юм. Ялангуяа манайд хөдөө аж ахуйн салбар, тэр тусмаа хөдөөгийн хөгжлийг дэмжихэд, хөдөө орон нутгийн иргэдийн малын гаралтай түүхий эд, бүтээгдэхүүнийг борлуулах тэр сувгийг нээх, орлого нэмэгдүүлэх гээд энэ цаад утгаараа эдийн засагт маш том ач холбогдолтой зүйл. Тийм учраас тухайн төслийг дэмжинэ. 
 
Энэ хоёр зүйлийг бас тодруулах хэрэгтэй байна. Түрүү би нөгөө асуулт дээр үг авч чадаагүй учраас. Одоо жил болгон улсын төсөв дээр 44 орчим төрлийн шингэн вакциныг 10-аас 12 тэрбум төгрөгийн төсвийн санхүүжилтээр үйлдвэрлэж байгаа. Тийм ээ. Авч хийж байгаа. 
 
Энэ байдал нөгөө төсвөөс санхүүждэг хэсэг. Хэрвээ ирээдүйд манай энэ үйлдвэр ороод. Дээр нь нэмээд гурван төрлийн вакцин. Шүлхий, цэцэг өвчин, мялзан энэ гурвыгаа үйлдвэрлээд ирэхээр төсөв дээр ирдэг ачаа нь буурах болов уу? Та нар тийм тооцоо хийсэн үү? Нэгдүгээрт. 
 
Хоёрдугаарт, одоо энэ үйлдвэрийг аваад цааш нь. Энэ чинь эх үүсвэрээ нэмэгдүүлэх гэж байгаа шүү дээ.  25 сая дээрээ дахиад 32-ийг нэмээд 57 болгох гэж байна гэж ойлгож байна. Тийм үү. Тэгэхээр ингээд нэмэгдэхээр та нар үйлдвэрлэх байгаа вакциныхаа хүчин чадлыг бас энд гаргасан байна л даа. 
 
Нийтдээ 12 сая тун шүлхийний вакцин, 10-аас 15 сая тун мялзан, 20 сая цэцэг өвчнийхийг. Энэ шинээр үйлдвэрлэх гэж байгаа вакцин чинь нийт 66.4 сая малын чинь яг хэдийг вакцинжуулж хамруулах боломжтой вэ. Тийм тоо байна уу?
 
Ер нь вакцины хэмжээ, вакцинжуулалтын хамрагдалтыг үнэхээр сайжруулах хэрэгтэй байгаа. Улсын төсвөөс бэлдэж байгаа вакцинаар хөдөө орон нутгийн нийт малын. Манай Завханд өнгөрсөн жил вакцин хэдэн хувьтай байна гэхэд 20, 30 хувиас илүү гарч яригдахгүй байгаа. Тийм учраас вакциныхаа дотоодын үйлдвэрлэл, аюулгүй байдал энэ тал дээрээ анхаарч энэ хөрөнгийг зарах нь зөв гэж бодож байгаа. Зарчмын хувьд.
 
Ер нь энэ гадаадын зээл тусламжтай холбогдуулаад Ч.Хүрэлбаатар сайд, Ж.Ганбаатар дарга хоёрт нэг санал тавих гэсэн юм.
 
Өнөөдөр төсөв хэлэлцэхийн яг наана, өмнө бид нар өнөөдрийн байдлаар Монгол Улсад хэрэгжиж байгаа бүх гадаадын хөнгөлөлттэй зээлүүдийнхээ үр дүн, үр ашгийг нэг Эдийн засгийн байнгын хороон дээр яримаар байна. 
 
Үндэсний Аудитын газарт би санал тавиад энэ үр ашигт байдал, зарцуулалт, хуваарилалт, ашиглалтынх нь байдал дээр нэг дүгнэлт хийж үзэхгүй бол хэрэгтэй ч юм байх шиг байна, хэрэггүй ч зээлүүд байх шиг байна. 
 
Нэг талаасаа сая тэр өрийн тааз нэмэгдэж байгаа асуудал маш чухал. Тийм учраас ойрын хугацаанд 10 сард чуулган дөнгөж эхлэхэд төсөв ярилцахаас өмнө би нийт гадаад зээл тусламжийнхаа ашиглалтын байдал, үр ашигтай байдал, зарцуулалт, хуваарилалтынх нь энэ явц байдалтай нэг танилцах ийм ажлыг зохион байгуулаач гэж хүсмээр байна. 
 
Гуравт нь, Ч.Улаан сайдаас асууя. Ер нь бид нар хэд хэдэн оронтой,  Европын холбоо руу, Япон руу гээд олон худалдааны, эдийн засгийн чөлөөт бүсийн хэлэлцээрүүдийг хийсэн шүү дээ. Олон төрлийн экспортын бүтээгдэхүүнүүдийг гаргая гээд. 
 
Тэгэхээр энэ яг мал аж ахуйн бүтээгдэхүүн, тэр тусмаа махан дээр очихоор нөгөө цаад орнуудын шаардлага, шалгуурыг хангадаггүй нэг асуудал байдаг. Одоо яг бид нар Европын холбоо руу ингээд мах экспортолъё гэхэд Европын холбооны шаардлагыг бид нар хангадаг болсон уу? Энийг хангадаг болгох тал дээр ер нь Хөдөө аж ахуйн яамнаас сүүлийн үед ямар ажлууд зохион байгуулж байна. Та энийг бас мэдээлэл өгөхгүй юу гэж хүсье. 
 
Ноос, ноолуур, сүлжмэл эдлэл ер нь экспортлох тал дээр сүүлийн үед Ерөнхийлөгчийн зүгээс,  Монгол Улсын Засгийн газрын зүгээс нэлээн дорвитой ажлуудыг хийж байгаа. Гаднын байгууллагууд, бусад улс орнуудтай энэ талын хэлэлцээрүүдийг амжилттай хийж байгаа. 
 
Тэгэхээр ирээдүйгээ харж бид нар ер нь энэ хөдөө аж ахуйн боловсруулах үйлдвэр тал дээрээ илүү энэ зээл, тусламжийн хөрөнгийг хөнгөлөлттэй зээлийн хөрөнгүүдийг хуваарилах тал дээр анхаарах шаардлага байгаа юм. 
 
Тийм учраас Эдийн засгийн байнгын хороо, Хүнс, хөдөө аж ахуйн байнгын хороод хамтраад ер нь энэ гол эдийн засгийн дараагийн том салбар болох хөдөө аж ахуйнхаа энэ асуудлаар нэг ийм өргөтгөсөн хурал хийж  мэдээлэл сонсвол ямар вэ гэсэн ийм саналтай байгааг Байнгын хорооны дарга нар анхааралдаа авна уу. Баярлалаа. 
 
Ж.Ганбаатар: - Баярлалаа. З.Нарантуяа гишүүний асуултад, дараагийн  асуудлуудыг хэлэлцэхэд хариулна биз дээ. 
 
Одоо санал хураалгая. Монгол Улсын Засгийн газар, Унгар Улсын Засгийн газар хооронд байгуулсан Санхүүгийн хамтын ажиллагааны ерөнхий хөтөлбөрийн тухай хэлэлцээрийн нэмэлт, өөрчлөлтийн төслийг дэмжих нь зүйтэй гэсэн томьёоллоор санал хураалт явуулъя. Санал хураалт. 
 
Санал 84.6 хувиар дэмжигдлээ. 
 
Санал хураалтын дүнг Байнгын хороон дээр, Аюулгүй байдал байнгын хороонд хүргүүлнэ. Байнгын хорооны санал, дүгнэлтийг Т.Аюурсайхан дарга  танилцуулах уу? Та.
 
Хоёр дахь асуудалдаа оръё.
 
Хоёр. Монгол Улсын Засгийн газар, Бүгд Найрамдах Австри Улсын Засгийн газар хоорондын Санхүүгийн хамтын ажиллагааны хэлэлцээрийн төсөл.
 
Танилцуулгыг Ч.Хүрэлбаатар сайд хийнэ. Ч.Хүрэлбаатар сайдын микрофоныг өгье.
 
Ч.Хүрэлбаатар: - Байнгын хорооны дарга, Улсын Их Хурлын эрхэм гишүүд ээ, 
 
Монгол Улсын Засгийн газар, Бүгд Найрамдах Австри Улсын Засгийн газар хооронд 2011 болон 2016 онд байгуулсан 40.0 сая еврогийн санхүүгийн хамтын ажиллагааны хэлэлцээрүүд амжилттай хэрэгжсэн туршлага дээр үндэслэн хөнгөлөлттэй зээлийн санхүүжилтээр Австри Улсын техник, технологийг нэвтрүүлэх боломжтой төслийн хэрэгцээ шаардлага их байгааг харгалзан дараагийн 40.0 сая еврогийн санхүүгийн хамтын ажиллагааны хэлэлцээр байгуулахаар тохиролцоод байна.
 
Энэхүү зээлийн нөхцөл нь зээлийн хүү тэг. Зээлийн хугацаа 16-аас 26.5 жил. Зээлийн үндсэн төлбөрөөс чөлөөлөгдөх хугацаа 5-аас 12 жил байна. 
 
Австрийн гарал үүсэлтэй бараа, үйлчилгээг худалдан авахад зээлийн хөрөнгийн 50-аас доошгүй хувийг ашиглана. Санхүүгийн хамтын ажиллагааны хэлэлцээр 2 жилийн хугацаатай байх бөгөөд энэхүү хугацаанд хэрэгжүүлэх төслүүдийг тохиролцож, холбогдох төслийн гэрээг байгуулах учиртай юм. 
 
Хөнгөлөлттэй зээлээр дэд бүтэц, хотын усан хангамж, ариун цэвэр, бохир ус, хог хаягдал, төмөр замын болон замын хөдөлгөөний аюулгүй байдал, боловсрол, мэргэжлийн боловсролын сургалт, эрүүл мэнд, нийгмийн хамгаалал, хөдөө аж ахуй, бусад нийгмийн дэд бүтэц гэсэн салбарын төслийг санхүүжүүлэх бөгөөд зээлийн хэлэлцээрийг байгуулсны дараа зээлийн хөрөнгөөр хэрэгжүүлэх төслийн саналыг Засгийн газрын хуралдаанаар хэлэлцүүлэн Австрийн талд хүргүүлэх юм. 
 
Тус зээлийн гэрээг Олон улсын гэрээний тухай хуулийн 8 дугаар зүйлийн 8.1.2.т заасны дагуу гадаад улс орон, олон улсын байгууллагаас авах зээлийн ерөнхий нөхцөлийн тухай гэрээ байгуулах тул Улсын Их Хурлын Байнгын хороотой зөвшилцөж, соёрхон батлуулах шаардлагатай юм. 
 
Хэлэлцэн шийдвэрлэж өгөхийг хүсье.
 
Ж.Ганбаатар: - Ажлын хэсгийг танилцуулъя. 
 
 Сангийн сайд Ч.Хүрэлбаатар, Э.Болор Сангийн яамны зээл тусламжийн бодлогын хэлтсийн дарга, Б.Одонтунгалаг Сангийн яамны хэлтсийн дарга.
 
Хоёрдугаар асуудлаас гуравдугаар  асуудал руу шууд орчихлоо. Хоёрдугаар асуудлаа буцъя. Уншихдаа тэгээд уншлаа. Танилцуулгатай холбоотой асуулттай гишүүд байна уу?
 
Б.Баттөмөр гишүүнээр тасаллаа. Х.Болорчулуун гишүүний микрофоныг өгье.
 
Х.Болорчулуун: - Энэ бас Австри Улсаас 40.0 сая еврогийн зээлийг авна гэж байна л даа. 16-аас 26 жил. Яах вэ зээлийн хүү нь тэг гэж хэлж байна. 
 
Ер нь зээлийн хүү тэгтэй. Мөнгөөр юм уу, бэлэн мөнгөөр  тусалдаг, тусалдаг зээл өгдөг газар гэж ер нь байдаггүй дээ. Дэлхийд бараг байхгүй.  
 
Ер нь хуучирсан техник, технологи. Ер нь техник, технологио ихэвчлэн шахдаг. Тэр нь явж явж гэрээ хэлэлцэл хийгээд яг авах дээр тулахад нөгөө технологи нь хуучирсан л байж байдаг. 
 
Энэ 40 сая еврогоор Австри Улсын бараа, үйлчилгээ худалдан авахад 50-аас дээш хувийг нь зарцуулах юм байна. Бас л. Яг юу авна гэж чиглэлтэй зээл авч байгаа юм бэ гэдгийг асуумаар байна.
 
 Ж.Ганбаатар: - Ч.Хүрэлбаатар сайд хариулах уу. Ч.Хүрэлбаатар сайдын микрофоныг.
 
Ч.Хүрэлбаатар: - Энэ зээлийн ерөнхий хэлэлцээрийг нь байгуулчихаад, саяын хэлдэг дэд бүтэц, хотын усан хангамж, ариун цэвэр, бохир ус, хог хаягдал, төмөр замын болон замын хөдөлгөөний аюулгүй байдал, боловсрол, мэргэжлийн, боловсролын сургалт, эрүүл мэнд, нийгмийн хамгаалал, хөдөө аж ахуй, нийгмийн бусад дэд бүтэц гэсэн салбарууд дээр авах ийм боломж бүрдэх юм.
 
Үүнийг эхлээд хэлэлцээр хийгдсэний дараагаар зээлийн төслүүдийг нэг бүрчлэн ярьж, дахиж Улсын Их Хурлаар оруулж ирэх ийм учиртай. Яг бид нараас өөрсдөөсөө шаардлагаа тавиад мөнгөө авах учраас бид нар янз бүрийн хоцрогдсон юм байдаг юм уу, буруу зүйл гэж байгаа зүйлийг авахгүй байх ийм боломж байгаа. 
 
Одоо би 2016 оны хэлэлцээрээр хэрэгжсэн төслүүдийг зүгээр би дурдаад өгье. 
 
Тайшир-Алтайн усан хангамж гээд 14.0 сая еврогийнх. Дэд бүтцийн хөгжил Баянзүрх дүүрэг, Дархан-Уул аймаг, Сэлэнгэ аймаг дээр 5 сая доллар. Эх, хүүхдийн эрүүл мэндийн үндэсний төвийн тоног төхөөрөмжийг шинэчлэх гээд 7 сая. Дэд бүтцийн хөгжил Сонгино хайрхан дүүрэг дээр 7 сая евро. Төрийн тусгай албан хаагчдын нэгдсэн эмнэлэг гээд 7 сая евро гээд. 
 
Ингээд нийтдээ 40.0 сая еврогийн төслийг хэрэгжүүлээд явж байгаа. Зарим дээр нь тухайлбал саяынх хэлдэг дотор Сонгино хайрхан дүүрэг, Баянзүрх дүүрэг, Дархан-Уул аймаг, Сэлэнгэ аймгийн төслүүдийн хувьд нийлүүлэх сонгон шалгаруулах, худалдан авалтын гэрээ хийх шатанд явж байгаа. Ийм үе шаттай байгаа юм.  
 
Дараагийнхаа юм аа л бэлдэж байгаа юм бид нар. Дараагийнхаа зээл нь саяын ерөнхий салбарууддаа яг тодорхойлоогүй байгаа. Энийг дахиж  тодорхойлж оруулж ирэх байгаа юм. Процедур нь тэгж явдаг юм байна. 
 
Ж.Ганбаатар: - Баярлалаа. Зүгээр яах вэ, Эдийн засгийн байнгын хороогоор ёсчлон баталчихаад Засгийн газар нь нөгөө жагсаалт энэ тэрээ баталдаг шүү дээ. 
 
Буцаад Эдийн засгийн байнгын хороогоор ордог бол. Ихэнх нь зээл чинь бас орохгүй явчихаад байгаа. Тэрийг л Х.Болорчулуун гишүүн бас хэлээд байх шиг байна л даа. Тэрийгээ уг нь барьдаг бол. 
 
Б.Жавхлан гишүүний микрофоныг өгье. Б.Жавхлан гишүүн. 
 
Б.Жавхлан: - Би юм асууя гэж бодож байсан юм аа. Сая Х.Болорчулуун гишүүн бараг асуугаад. Сайд хариулчихлаа. 
 
Гэхдээ Э.Болор дарга аа. Энэ нөгөө юу юм байна шүү дээ. Дархан, Сэлэнгэ дээр байгаа нөгөө гэрэлтүүлэг. Гудамжны гэрэлтүүлэг. Гудамжны камержуулалт. Тэрэнтэй холбоотой гэрээ шүү дээ. Тийм ээ. Одоо бол энэ чинь ерөнхий гэрээ нь орж ирж байгаа юм байна шүү дээ. Дахиад Ерөнхий гэрээ нь орж ирж байгаа юм байна шүү дээ. Өмнө нь бол орж ирсэн шүү дээ. 2016 онд орж ирсэн шүү дээ. Нөгөө юм чинь. Тийм ээ. Тэгээд нөгөө 5 сая доллар нь Дархан, Сэлэнгэ дээр нөгөө гэрэлтүүлэг гэж хуваарилагдсан. 
 
Тэгээ харин тэрнээс чинь хойш ингээд 3 жил болж байхад ингээд яагаад ийм удав. Тэр ажлууд нь хийгдээгүй байна. Уг нь ингээд 2020 оноос өмнө ингээд хийгдчих байх гээд нэлээн горьдлоготойгоор хоёр, гурван жил харсан. Тэр сүүлдээ ч бүр сураг алдарсан. Одоо ашгүй өнөөдөр харин орж ирээд нэг тодруулж асуух боломж гарч байна. Яагаад ингээд удсан бэ? Яг тэр хэсэг нь. 
 
Тийм. Анхнаасаа л ерөөсөө гэрэлтүүлэг хийлгэнэ. Тэгээд гэрэлтүүлэг нь Австриас нийлүүлэгдэнэ гээд л тохирсон. Ингээд л явж байсан. Уг нь аль аль талдаа зөрөлдөх юм гараагүй. Тэгээд өнөөдрийг хүртэл ерөөсөө ганц ч шон зоогдоогүй л байгаа л даа. Тэгээд яагаад ингэв? 
 
Энэ удаа ингээд ерөнхий гэрээ нь хийгддэг. Дахиад ингээд хэдэн жил явах юм биш биз дээ. Сая сайд бол ингээд нөгөө бараг юу хийх шатандаа явж байгаа хэллээ шүү дээ. Тийм ээ. Тэрийгээ дахиад тодруулаадахаач. Гүйцэтгэлийн гэрээ хийх шатандаа явж байгаа гэж би ойлголоо. 
 
Ж.Ганбаатар: - 2 номер уу? 2 номерын микрофон өгье. 
 
Э.Болор: - Б.Жавхлан гишүүний асуултад хариулъя. Энэ 2016 онд байгуулагдсан 40.0 сая еврогийн хэлэлцээрээр тэр дэд бүтцийн юунууд бол батлагдсан байгаа. Тэрний хүрээнд болохоор ерөнхий хэлэлцээрийн 5.1-д зааснаа одоо Монгол Улсын Худалдан авалтын хуулийн дагуу худалдан авалт нь явагдаад. Тэрний дараагаар манай Сангийн яамнаас Экспортын зээлийн гэрээ гэдгийг хийдэг юм. 
 
Энэ таны яриад байгаа асуудал бол энэ дээр юун дээр гацаад байсан бэ гэхээр одоо яг хариуцаж байгаа байгууллагуудаас нь одоо Тендерийн хуульд тохирсон тендер боловсруулж яриагүй л байсан байгаа. 
 
Барилга, хот байгуулалтын яам ерөнхийдөө хариуцаж байгаа. Дарханыг адилхан л юм байна л даа. Одоо болохоор бид нар Экспортын зээлийн гэрээг нь хийх гээд явж байгаа гэсэн үг. Одоо Австриас экспортолж байгаа бараа, бүтээгдэхүүн дээр бид нар угаасаа бас давхар гэрээ хийдэг байхгүй юу. Тусгайлсан зээлийн хэлэлцээртэй адилхан гэсэн үг. 
 
Барилгын яам хийх ажлаа хийгээд бид нарт ирүүлсэн байгаа гэсэн үг. Одоо яг хэдийгээр гэдгийг нь сайн хэлж мэдэхгүй байна. Тэгээд яг зээл. Тусгайлсан зээлийн хэлэлцээр. Ер нь удаж байгаад одоо бол гайгүй болчихоод байгаа байхгүй юу. Манай юм нь дээр удаагүй. Тийм. 
 
Ж.Ганбаатар: - Б.Баттөмөр гишүүний микрофоныг өгье. Сайд яаман дээрээ ажлаа хийгээрэй. Б.Баттөмөр гишүүний микрофоныг өгье. 
 
Уучлаарай. Б.Баттөмөр гишүүн. Уучлаарай. Б.Жавхлан гишүүн 1 минут тодруулъя. 
 
Б.Жавхлан: - Одоо энэ чинь 2016 онд. Тийм. 2016 онд хийгдсэн хэлэлцээрийн дагуу хийгдэх ёстой байсан ажлууд чинь өнөөдөр нэлээн гүйцэтгэлтэй. Та нар нэлээн тодорхой хариулттай болсон байх ёстой шүү дээ. 
 
Одоо энэнээс цааш өнөөдөр соёрхон батлах, одоо оруулах гэж байгаа ажлууд чинь дараа нь шинэ ажлууд бас яах вэ гарч ирнэ. Гэхдээ одоо яг хийгдэх ёстой, хийгдсэн байх ёстой ажлууд бол маш тодорхой байх ёстой шүү дээ. 
 
Тэгэхээр одоо тэр Барилгын яамнаас уг нь өнөөдөр энд ирж суугаад бидэнд хариулт өгөх ёстой. Та нар хамтарч хариулт өгөх ёстой л юм байна шүү дээ. 
 
Одоо тэгээд тэр гэрлүүд яг хэзээ тавигдах юм? Сэлэнгэ, Дархан хоёрт. Тэрийгээ маш тодорхой хариулж өгөөч. Наад хариулт чинь одоо шууд ингээд Дарханчууд бүгд очно шүү. Тэгэхээр маш тодорхой, үнэн зөв хариулт өгнө шүү. 
 
Ж.Ганбаатар: - 1 номер. 1 минут хариулна шүү. 
 
Б.Одонтунгалаг: - Барилга, хот байгуулалтын яамнаас Худалдан авалтын гэрээгээ энэ “Zumtobel” /Zumtobel Group AG/ компанитай байгуулаад бүх нөхцөлөө тохироод худалдан авалтын гэрээгээ манайд ирүүлсэн. Сарын өмнө. 
 
Тэгэхээр нь бид нар нөгөө Австрийнх нь зээл өгөх банк руу нь ханддаг. Одоо бид нар нөгөө компани тохирсон байна. Одоо зээлийн гэрээг нь хийе гээд. Дараалал нь тэгж явдаг байхгүй юу. 
 
Тэгээд бид нар бүх гэрээг нь танилцуулаад яг өчигдөр орой банкнаас нь бид нар танай тайлан, гэрээг хянаж үзлээ. Зээлийн гэрээгээ байгуулъя гээд драфтыг нь явуулсан байгаа. 
 
Тэгэхээр бид нар энийг одоо Засгийн газрын хуралдаанаар оруулаад Австрид суугаа Элчин сайд Г.Баттунгалаг, тэнд банктай нь гэрээ байгуулчихдаг юм. 
 
Тэгээд одоо гэрээ нь хийгдсэн юм чинь. Яг хүйтний улирал гээд техник, технологийн нөхцөлийг нь мэдэхгүй байна. Яг ямар ч байсан одоо бол бид нар дээр бол удахгүй. Бид нар одоо гэрээг нь орчуулаад л Засгийн газрын хуралдаанаар санал аваад оруулна. Тэгээд л ерөөсөө.../минут дуусав/
 
Ж.Ганбаатар: - Б.Баттөмөр гишүүний микрофоныг өгье. 
 
Б.Баттөмөр: - Энэ гаднын зээлийг үр ашигтай зүйлд зарцуулах асуудал их чухал байгаа юм л даа. Монгол Улс чинь одоо өөрийн хөгжлийн бодлого байдаггүй. Яаж хөгжих загвар нь тодорхой биш. Худалдааны бодлого байдаггүй. Тэгээд л одоо нөгөө дур дураараа нэг ийм юм хийгддэг. 
 
Яах вэ, Дарханчууд одоо гэр хорооллыг нь гэрэлтүүлнэ гээд л одоо 2016 оноос хойш л нэг ийм юм хүлээгээд яваад байдаг. Би бол энийг бодохдоо буцалтгүй тусламж юм болов уу гэсэн зээл л юм байна л даа. Зээлээр гэрэл тавиад байх ч одоо хэр зэрэг үр ашигтай юм бол доо. 
 
Ингэж одоо бид нар бодлого, ингэж улс орноо хөгжүүлэхгүй. Ч.Хүрэлбаатар сайд одоо дараа дараагийн юмнуудыг зөвхөн тэр нэмүү өртгийг бий болгодог, үйлдвэрлэж бүтээдэг, Монгол Улсын нэр хүндийг гадаадад гаргадаг, энэ хувийн хэвшлээ дэмждэг ийм юм руу энэ зээл, тусламжаа өгөхгүй бол зүгээр нэг гэрэлтүүлэг энэ тэр гэж яваад ярих нь одоо буруу. Би гэрэлтүүлэг тавихыг буруу гэхгүй байна. Зөв. 
 
Тэгэхдээ энэ гэрэлтүүлгийг Монголын аж ахуйн нэгжүүд тавьчихна шүү дээ. Бид өөрсдөө гэрэлтүүлэг хийж чаддаггүй ч гэсэн хажууд энэ хоёр том зах зээл байна. Эндээс хамгийн сүүлийн үеийн гэрэлтүүлгийн төхөөрөмж авчраад дээшээ шон босгож байгаад тэгээд л одоо тавьчихна шүү дээ. Энд бол ямар ч асуудал байхгүй. 
 
Монгол Улсын энэ зээлийн, энэ гаднын зээлийн бодлого ийм үр дүнгүй явж ирсний нэг жишээ бол энэ л дээ. Тэгээд одоо ингээд харахаар дэд бүтэц, усан хангамж, ариун цэвэр, бохир ус, хаягдал, төмөр замын болон хөдөлгөөний аюулгүй байдал, боловсрол, мэргэжлийн сургалт. Бид заавал Австрийн зээлээр энэ боловсрол, мэргэжлийн сургалт авах ёстой юм уу? Сургалт бол зүгээр. Хүнээ хөгжүүлэх нь зүйтэй. Тэгэхэд бол одоо бүрэн боломж бол байна шүү дээ. Зээл авахгүйгээр өөрсдөө дотооддоо. 
 
Хөдөө аж ахуй гэдэгтэй санал нэг байна. Бусад нийгмийн дэд бүтэц гээд. Тэгээд яах вэ энэ бол зүгээр ерөнхий юугаар. Энэ материалыг одоо ингээд сая нэг арван хэдэн минутын өмнө авч байна л даа. Тэгээд одоо ийм юм бид батлах гэж байгаа улсууд уг нь нэг тодорхой хугацааны өмнө өгөөд бид нар өөрсдөө энийг судалдаг, үздэг ийм л баймаар байгаа юм. 
 
Тэгэхээр яах вэ ерөнхий нэрээр нь батлаад цаашдаа тэр хэлэлцээр хийхдээ яг тэр жинхэнэ хөгжилд хэрэгтэй ийм чиглэл рүү нь явахгүй бол Монгол Улс чинь одоо асар их хэмжээний. Сая түрүүчийн хөдөө аж ахуйн зээл дээр бид нар ярьсан шүү дээ. 30-аад тэрбум долларын зээлтэй болсон байдаг. Тэгээд дээрээс нь тэг хувийн зээлтэй юм гээд зээл аваад байдаг. 
 
Ингээд цаашдаа бид нар их л хүнд байдалд орно доо. Тийм учраас зөв зүйлдээ зармаар байна. Ялангуяа одоо энэ баялаг бүтээдэг. Манай энэ хувийн хэвшлийн аж ахуйн нэгжүүдэд зээл хэрэгтэй байна. Ийм зээл хэрэгтэй байгаа юм. 
 
Австри бол техник, технологиороо бол одоо Европын тэргүүний орнуудын нэг. Эндээс одоо ямар ч технологийг энд оруулаад ирэх ийм боломжууд байгаа. Бид нар хувийн хэвшлээ дэмжинэ дэмжинэ гээд л яваад байдаг. Тэгээд одоо яг бодит байдал дээрээ одоо тийм оносон тийм арга хэмжээ авч чадахгүй л байна л даа. 
 
Эд нар маш их юм бүтээж байгаа. Улсын төсвийн хөрөнгөөр бүтээж байна, зээлээр хийж бүтээж байна. Яг тэр баялаг бүтээдэг, нэмүү өртгийг бий болгодог, эдийн засгийн өсөлт бий болгодог тэр салбартаа бид дэмжлэг үзүүлэхгүй л байна шүү дээ. Жил жилийн улсын төсөв гээд л аваад үзэхэд баахан байшин барилга, шугам сүлжээ гээд л яваад байна. Яг одоо тэр баялаг бүтээдэг, тэр экспортод бүтээгдэхүүнээ үйлдвэрлэдэг, импортыг орлосон, үндэсний тэр үйлдвэрлэлийн юмнууд байхгүй л байгаа юм л даа. 
 
Тэгээд ийм ийм зүйл дээрээ энэ гэрээ хэлцлийг байгуулахдаа зээлийн өгч байгаа тэр шаардлагууд дээр нь яг одоо хэрэгцээтэй тийм салбарт нь зээлийг л авч өгөх ийм шаардлага бол байгаа юм. Энийг одоо өөрчлөх боломж байна уу? Хувийн хэвшлийг дэмжих ч юм уу. Энэ чиглэлд. 
 
Ж.Ганбаатар: - Ч.Хүрэлбаатар сайд хариулах уу? Ч.Хүрэлбаатар сайдын микрофоныг өгье. 
 
Ч.Хүрэлбаатар: - Тийм. Би энэ дээр хоёр зүйл дээр тодорхой хариулт өгье гэж бодож байна. 
 
Энэ улсын өр 29.7 тэрбум доллар байгаа. Энэ улсын өр, Засгийн газрын өр хоёр хоорондоо ялгаатай шүү гэдгийг би нэгдүгээрт хэлмээр байна. Улсын өр гэдэг бол жишээлбэл, Оюу Толгой дээр бүтээн байгуулалт хийж байгаа. Монголын талын 34 хувьд ногдохгүй нөгөө 66 хувийнхны авч байгаа зээл хүртэл энэ Монгол Улсын өр дээр орж бичигдэж явдаг. Яагаад гэвэл Монгол Улсаас эргэж төлөгдөнө гэсэн агуулгаар. 
 
Хувийн хэвшлийнхний авч байгаа. Энэ банкуудын энд тэндээс авч байгаа зээлүүд. Гаднаас авч байгаа зээлүүд. Аж ахуйн нэгжүүдийн авч байгаа зээлүүд. Бүгдээрээ энэ Монгол Улсын өр дотор орж явдаг. Үүнээс тэр 29.7 тэрбум америк долларын зээлээс Засгийн газарт оногдох зээл нь 7 тэрбум доллар шүү. Өөрөөр хэлбэл 4 дахин бага нь Засгийн газрынх. 
 
Тэгэхээр хувийн хэвшлийнхний авч байгаа зээлийг одоо жишээлбэл Засгийн газар дээр нь нааж ярихыг би бол одоо яримгүй байна. Энэ өөрөө бас олон нийтэд буруу ойлголт өгөгдөнө шүү. Хувийн хэвшлийнхэн гаднаас зээл олоод тэрүүгээрээ бүтээн байгуулалтаа хийгээд явах нь зөв шүү дээ. Тэрийг одоо энд оруулж ирж ярих нь өөрөө буруу зүйл. 
 
Засгийн газрын өрийн хэмжээ дотоодын нийт бүтээгдэхүүний 85.0 хувьд хүрсэн байсныг бид нар 60-аас доошоо буулгаж чадсан байж байгаа. Хоёр ялгаатай ойлголт яваад байгаа шүү гэдгийг би бүр энд онцолж хэлмээр байна. Яагаад гэхээр удаа дараа яриад байгаа учраас. 
 
Засгийн газар өрийн тэр наян хэдэн хувийн дарамтаас гарсан. 60-аас доошоо буулгачихсан. Гэхдээ 60 хувь бас төсөв дээрээ дарамттай. Эдийн засаг дээрээ дарамттай ийм зүйл байгаа. 
 
Зээлээр бол голдуу хувийн хэвшилд аваад май гэж өгдөг зээл бол би буруу л гэж ойлгож байгаа. Төр, засгийн хувьд бол энэ зээлийн хүүг буулгах чиглэл дээр нь анхаарал тавьж ажиллах учиртай гэж бодож байгаа. 
 
Хувийн хэвшил хөгжих тэр боломжтой дэд бүтцүүдийг нь бий болгож өгдөг. Нөхцөл байдлыг сайжруулахад нь хангасан ийм зүйлүүдийг төр хийж өгөөд хувийн хэвшлийнхэн өөрсдөө аваад явах нь одоо илүү зөв болов уу гэсэн зүйл байгаа. Жишээлбэл, зээл авлаа гэж бодоход цөөн тооны л аж ахуйн нэгжид оногдоно шүү дээ. Нийтэд нь очиж чадахгүй. 
 
Тэгэхээр зарим нь энэ дээрээс илүү давуу байдалд орчихдог. Нөгөө хэд нь үнэхээр өөрийнхөө хүчээр өрсөлдөөд яваад байдаг. Болж өгдөггүй. Ийм л зүйл бол удаа дараа л харагдаж байсан. 
 
Тэгэхээр энэ авсан зээлээрээ бид нар дэд бүтцийн хөгжлийг хангах, тэр хүнээ сургах, бусад асуудлуудыг хийгдэх гэдэг дээр бол зүйтэй. Таны хэлж байгаа тэр гэрэлтүүлэг мэтийн зүйлд авч ашиглахгүй байх нь зөв гэдэгтэй би бол 100 хувь санал нэг байгаа. Энэ өмнө нь ингээд шийдэгдчихсэн юм билээ. 
 
Тэгээд яах гэж очиж очиж Австриас энэ гэрэлтүүлгийн зээл авдаг юм. Австриас арай өөр технологийн, соёл, урлагийн чиглэлийн зүйлүүдийг Австрийн хамгийн сайн чаддаг зүйлийг нь Монголд оруулж ирэх ёстой болно. Би Австричуудтай нь өөртэй нь уулзсан юм. Тэгээд асуугаад ярихад урдаас би гэрэлтүүлгийг л Ч.Хүрэлбаатар аа, үнэхээр ойлгоогүй шүү л гэж хэлж байна лээ. 
 
Тэгэхээр санал нэг байгаа. 
 
Б.Баттөмөр гишүүний хэлж байгаа тэр зөв салбараа олоод зөв юун дээрээ зарцуулаарай гэж байгаатай 100 хувь санал нэг байгаа. Гэрэлтүүлэг бол ний нуугүй хэлэхэд арай л хэтэрсэн юм билээ. 
 
Ж.Ганбаатар: - Ч.Хүрэлбаатар сайдад баярлалаа. Б.Баттөмөр даргад 1 минут өгье. 
 
Б.Баттөмөр: - Тэр яах вэ, Ч.Хүрэлбаатар сайдтай санал нэг байна. Олон зүйл дээр санал нэг байна. 
 
Энэ яах вэ, 29.7 тэрбум доллар гэж байгаа юм. Яах вэ зүгээр энэ яг Сангийн сайд хэлж байгаа учраас яг яс тоо байх л даа. 30.1 гэсэн тоо би сая хоёр гурав хоногийн өмнө үзсэн. 
 
Тэгэхээр Ч.Хүрэлбаатар сайдын 29.7 гэдэг бол яг хэдний тоо байна. Яах вэ ер нь ойролцоо байна л даа. Нэгдүгээрт. 
 
Хоёрдугаарт, яах вэ 7.0 тэрбум долларын Засгийн газрын өр байгаа. Яах вэ, Засгийн газрын өр бол тодорхой. 30 гэдэг чинь Монголоос л гарна шүү дээ. Тэгэхээр Монгол Улсын өр. Оюу Толгой бол тэр баяжмалаа, тэр алт, зэс, молибденээ гаргаад тэндээс тэр зээлээ төлнө. Монголоос гарна. Монголын аж ахуйн нэгжүүд одоо үндсэндээ нэмүү өртөг шингэсэн тийм баялаг бүтээдэггүй. Голдуу уул уурхайн бүтээгдэхүүн үйлдвэрлэдэг. Энэ зээл авсан компаниуд чинь Монголбанкнаас.../минут дуусав/
 
Ж.Ганбаатар: - 30 секунд нэмье. Тэгвэл. 1 минут нэмье. Б.Баттөмөр гишүүний микрофон 1 минут. 
 
Б.Баттөмөр: - Тэгэхээр энэ зээлийн энэ Монгол Улсын том зээлийг бас улс анхааралдаа авч байх ёстой. Яагаад гэхээр валютаар Монгол Улсаас гарна. Төлбөрийн тэнцэлд нөлөөлнө. Засгийн газрын өр бол авч үзэх ёстой. Хажуугаар нь энэ улсын өр нь ямар хэмжээнд явж байна гэдэг юмыг манай төр бас авч үзэж явах ёстой гэсэн ийм саналыг л би хэлэх гээд байгаа юм л даа. 
 
Тийм учраас цааш цаашдаа би тэр гэрэлтүүлэг бол үнэхээр шаардлагатай. Одоо Дарханы хойд талын тэр 4, 5, 6, 7 дугаар багууд, 5, 6, 7 дугаар багууд ингээд тэр чигээрээ харанхуй байгаа л даа. Тэгэхдээ хамгийн гол нь би юу гэж байна вэ гэхээр энэ гэрэлтүүлгийг бол бид өөрсдөө Монголчууд, Монголын аж ахуйн нэгжүүд хийчихнэ. Заавал гаднаас энийг зээлээр авч ингэж одоо Монгол Улсын цаашдын төлбөрийн тэнцэлд нөлөөлөх ийм зүйл хийх нь буруу юм гэдэг л ийм зүйлийг хэлж байгаа юм. 
 
Улсын өрийг Монгол Улс, Монгол Улсын Засгийн газар, Монголын төр бас хамтад нь авч явж байхгүй бол.../минут дуусав/
 
Ж.Ганбаатар: - Б.Ундармаа гишүүний микрофоныг өгье. Б.Ундармаа гишүүн. 
 
Б.Ундармаа: - Та бүхэнд өдрийн мэнд хүргэе. Тэгээд өнөөдрийн энэ Байнгын хороогоор хэлэлцэж байгаа Австрийн Засгийн газрын тэг хувийн хүүтэй энэ зээлийг одоо дэмжиж байна. Энэ дээр одоо нийслэл Улаанбаатар хотын усан хангамж маань орж байгаа юм байна. Эрүүл ахуй нь орж байгаа юм байна. Бохир ус, хог хаягдал нь орж байгаа юм байна. Тэр дундаа Сонгинохайрхан дүүрэг бол одоо улсын хэмжээний хүн амын маань 10 хувийг эзэлдэг. 
 
Тэгээд одоо яг энэ гэрээн дээр батлах гэж байхдаа бол энэ усан хангамж, хог хаягдал. Энийг бол одоо дүүрэгт яаж хуваах хуваарилалтын тал нь одоо гарсан юм уу гэж Сангийн яамныхнаас асууя. 
 
Хоёрдугаарт нь, одоо болтол Толгойт бүсэд усан хангамж хүрэлцэхгүй байгаа. Байнга ард иргэддээ одоо худгийн асуудал, усан хангамжийн асуудлыг сайжруулаад байхад эргээд л энэ усан хангамж хүрэлцэхгүй 3 километр, 4 километр газраас одоо усаа авч байна. Таксигаар усаа авч байна гэсэн энэ асуудал бол одоо өнөөдрийг хүртэл тасралтгүй байж байгаа. Тэгээд энэ дээр яг тодорхой ямар хуваарилалтууд байна вэ гэсэн энэ нэгдүгээр асуудал байна. 
 
Хоёрдугаарт нь, энэ 2017 оны сая ярьсан энэ 2 дугаар сард хуваарилсан бас энэ Австрийн Засгийн газрын тэг хувийн хүүтэй энэ зээл дээр Сонгино хайрхан дүүргийн дэд бүтэц буюу бас гэрэлтүүлгийн асуудал бас орсон байна. Энийг тухайн үед одоо Байнгын хорооны гишүүд бол бас дэмжсэн. 
 
Яг өнөөдөр энийг яг ямар яам, одоо нийслэл Улаанбаатар хот нь хийгээд байгаа юм уу, яг хэн хийгээд байгаа юм бэ энэ гэрэлтүүлгийн асуудлыг. Одоо болтол яг тойрог дээр бид дэмжээд энэ гэрээ хэлэлцээрийг соёрхон батлаад явуулдаг. Гэтэл иргэд дээр тэр гэрэлтүүлгийн асуудал маань тодорхой хэмжээгээр мэдээлэл нь байхгүй байна. 
 
Тэр дундаа бид бас энэ дээр зааж хэлсэн. Хүн ам одоо нягтрал ихтэй. Толгойт бүс, Баянхошуу бүс, гэр хороолол дээр бол бас одоо түлхүү хийгээрэй гэдгийг одоо бас хэлж ярьсан. Тэгэхээр энийг одоо эргээд хэнээс нь асууж, хэнээс нь эргүүлж лавлаад ард иргэддээ хэлэх вэ гэсэн ийм хоёр асуулт байна. 
 
Энэ юуг бол одоо дэмжиж байгаагаа бас илэрхийлье. Байнгын хорооныхондоо. 
 
Ж.Ганбаатар: - 1 номерын микрофон өгье. 1 номер. 
 
Б.Одонтунгалаг: - Хөгжлийн санхүүжилтын газрын Б.Одонтунгалаг байна. 
 
Барилга, хот байгуулалтын яамнаас тендерийг зохион байгуулаад бид нарт Австрийн “Zumtobel” /Zumtobel Group AG/ гээд компанитай гэрээ хийгээд ирүүлсэн байгаа. Тэр компанийнх нь гэрээг Австрийн зээл өгөх банк нь хянаж үзээд болно гээд бид нарт зээлийн гэрээнийх нь тэр драфтыг ирүүлсэн. Бид нар цаг алдалгүй хурдан тэр зээлийн гэрээний асуудлыг нь Засгийн газрын хуралдаанаар хэлэлцүүлэхээр ажиллана. 
 
Ус хангамж дээр бол одоо бид нар энэ Тайшир-Алтайн ус хангамж байгаа. Энэ 2016 оны хэлэлцээрт орсон. Нөгөө Алтай хотод зөөврийн ус хэрэглэдэг энэ усны хангамж бол маш хэцүү байгаа. Тэгээд тийм учраас энд 14 сая еврогийн энэ төсөл хэрэгжээд явж байгаа. Австриас бүх ус нийлүүлэх тоног төхөөрөмжийг нь оруулаад ирсэн. Угсарч байгаа. 
 
Энэ зээл маань өөрөө том биш учраас бид нар ер нь бол аль болох үр ашигтай хамгийн чухал салбаруудыг багтаахыг зорьдог. Тэгээд өнгөрсөн хугацаанд хэлэлцээрт нийт 11 төсөл орсноос яах вэ 6 нь эрүүл мэндийн салбарын төслүүд байгаа. Хэрэгжүүлсэн яамд нь мэдэж байгаа. Ер нь энэ Монголд байхгүй дурангийн хагалгаа хийх нөхцөлийг бүрдүүлдэг. Үнэхээр тийм хүнд хэцүү байгаа нөхцөлтэй эмнэлгүүдийн нөхцөлүүдийг сайжруулсан. Австрийн компаниуд ер нь бол цаанаасаа баталгаатай компаниудыг санал болгодог учраас төслүүд нь харьцангуй сайн хурдан хэрэгждэг. Ер нь төсөл хэрэгжүүлсэн яамд бол нэлээн сайн мэдэж байгаа. 
 
Тэгээд Дархан, энэ Сонгино хайрханы дэд бүтцийн төслийг бид нар аль болохоор хурдан зээлийн гэрээг нь банктай нь байгуулахаар ажиллаж байгаа. 
 
Ж.Ганбаатар: - Баярлалаа. Санал хэлэх гишүүд нэрээ өгнө үү. Санал хэлэх. Д.Эрдэнэбат гишүүнээр тасаллаа. Д.Эрдэнэбат гишүүний микрофоныг өгье. 
 
Д.Эрдэнэбат: - Баярлалаа. Өнөөдөр Эдийн засгийн байнгын хороогоор баахан хэлэлцээ, гэрээ, санхүүжилтийн хэлэлцээрүүд орж ирж байна л даа. Нийлбэр дүнг нь аваад үзэх юм бол 200-гаад сая доллар болох гээд байх шиг байна. Бага мөнгө биш л дээ. Бид нар олон улсаас 100, 200 саяыг авахаар бөөн юм болдог. Өр шир гээд л улс төржөөд эхэлдэг. 
 
Энэ нэг ийм төсөл хэрэгжүүлэх нэрийн доор авч байгаа энэ бага бага зээлүүд эцсийн дүндээ энэ бол Монгол Улсыг их эвдэж байгаа юм. Цаагуур нь. Яагаад вэ гэхээр энэ зориулалт нь их өөр. Өнөөдөр гишүүд ч гэсэн ярьж байна. Дэд бүтцийг хөгжүүлэх, төсвийн алдагдлыг нөхөх гэх мэтчилэнгээр нэг ийм голцуу зориулалтаар явдаг. Эргээд үр ашгаа өгөхдөө нийгмийн чиг хандлагатай л өгөхөөс биш өгөхгүй нь өгөхгүй болоод тэгээд л ингээд байхгүй болдог. Цэвэр өр нь ард иргэдийн нуруун дээр үлддэг л дээ. 
 
Тэгээд манай гишүүд ч гэсэн бага бага юм болохоор нь тэрэнд нь хөтлөгдөөд за яах вэ, яах вэ гэж ярьж байгаад, шүүмжилж байгаад батлаад явуулчихдаг ийм жишиг тогтчихоод байгаа юм. Би энийг сайн жишиг гэж харахгүй байгаа. 
 
Одоо энэ гурван хэлэлцээрийг чинь дотроо яригдаж байгаа хэлэлцээрүүдийг чинь дотор авах юм нь яах аргагүй тэр нэг Био комбинатын тухай асуудал л байна. Тэр бол бидний зайлшгүй олон жил ярьсан. Хийх ёстой зүй. Бусдыг нь хүлээн зөвшөөрөхөд аягүй хүнд байгаа. Маш хүнд байгаа. 
 
Тэгэхээр бид нар Сангийн яам, Засгийн газарт нэг ийм санал тавимаар байна. Гишүүдийн ярьдаг үнэн шүү дээ. Ингээд хэн нь мэдэгдэхгүй. Бараг харах юм бол хүн хардаж лобби хийсэн гэмээр урьдчилан бэлдсэн төслүүдийг ингээд санхүүжүүлдэг. Тэр нь асар үнэтэй байдаг. Тэгээд үр ашиггүй байдаг. Авах ёстой газраас нь авах технологийг нь авдаггүй аваачаад нэг нөхөр лобби хийгээд л одоо саяны гэрэлтүүлгийн чинь тод жишээ тэр шүү дээ. Ийм юмнууд маш их түгээмэл байна. 
 
Яагаад гэвэл энэ бүтээн байгуулалтад авч байгаа, бизнест авч байгаа зээл биш эргээд төсвөөс төлөгдөх яг цэвэр ард түмний нуруун дээрээс төлөгдөх зээл юм. Тэгэхээр бид нар энийг маш анхааралтай судалж үзэх шаардлагатай гэж би ингэж бодож байна. 
 
Тэгээд энэ дараагийн санхүүжилтийн хэлэлцээр бас л байгаа юм байна. Энийгээ эргэж бүгдээрээ нэг хараад Сангийн яам. Тэгээд болохгүй зүйлийг нь заавал ингэж зүтгүүлэх хэрэггүй шүү дээ. Ингээд ярьж байгаад, талуудтай нь хэлэлцэж байгаад. Үнэхээр үр ашигтай ийм төслүүдийг санхүүжүүлэх юм руу яримаар байгаа юм. Олон жижиг хэсэг хуваана. 
 
Одоо жишээлбэл энэ Австрийн зээл дээр юун дээр санал нэгдэхгүй байна вэ гэхээр 40 саяыг олон хэсэг хуваачихсан байгаа шүү дээ. Энэ дээр ерөнхий заалт гэдэг чинь яг тэр чиглэлээрээ бол хуваагдана л даа. Урд талынх нь хэрэгжиж байсан ч гэсэн бас нэлээн олон хэсэгт явсан. Тийм. 
 
Тэгэхээр энэ юмнуудаа бид нэг харж ингэж цэгцлэхгүй бол ийм маягаар явж болохгүй. 200 сая доллар гэдэг чинь тэр хэмжээгээр л улсын өр. Одоогоор бол Засгийн газрын өр нэмэгдэж байгаа л хэлбэр шүү дээ. Энэ чинь улсынх ч биш яг Засгийн газрынх. 
 
Тэгэхээр бид энэ дээр нухацтай хандмаар байна гэж би ийм санал оруулж байна. Тэгээд Эдийн засгийн байнгын хороо энийг харна биз. Тэгээд манай З.Нарантуяа гишүүний саналыг нэг анхаарч үзэх хэрэгтэй. Энэ улсын өр одоо нэмэгдээд байгаа нь танай манай намын өр гэж байхгүй шүү дээ. Мэдээж Ардчилсан нам ажиллаж байх даа ч гэсэн зээл авч байсан. Өнөөдөр Ардын нам ажиллаж байгаад зээл авч байгаа. Яг эцсийн дүндээ юу яаж байна вэ гэхээр үнэн бодит факт юу вэ гэхээр яах аргагүй л улсын өр нэмэгдэж байгаа нь л үнэн. Энэ өрийг эдийн засгийн үр ашигтай юунд зарцуулсан байна вэ гэдгийг бид нар багцад нь нэг авч Эдийн засгийн байнгын хороо нэг ярилцах нь зөв байх аа гэсэн ийм саналтай байна. Баярлалаа. 
 
Ж.Ганбаатар: - Д.Эрдэнэбат гишүүний саналыг хүлээж авч байна. Санал хураалт явуулъя. 
 
Монгол Улсын Засгийн газар, Бүгд Найрамдах Австри Улсын Засгийн газар хоорондын Санхүүгийн хамтын ажиллагааны хэлэлцээрийн төслийг дэмжих нь зүйтэй гэсэн томьёоллоор санал хураалт явуулъя. Санал хураалт. 
 
Б.Ундармаа гишүүний микрофоныг өгье. Тэгэхдээ уг нь дэмжигдсэн л байна л даа. Тийм. 
 
Б.Ундармаа: - Дэмжиж сая санал өгсөн. Тэгээд энэ төхөөрөмжийн маань гэрэл нь ассангүй. Тийм учраас протоколд тэмдэглүүлж байна.
 
Ж.Ганбаатар: - Баярлалаа. Олонхи нь дэмжсэн. Энэ санал дэмжигдлээ. Санал хураалтын дүнг нэгтгээд Аюулгүй байдал, гадаад бодлогын байнгын хороонд хүргүүлнэ. 
 
Дараагийн асуудал. Ч.Хүрэлбаатар сайд танилцуулга хийх үү? Та. 
 
Гурав. Монгол Улсын Засгийн газар, Азийн хөгжлийн банк хамтран хэрэгжүүлэх “Эмзэг бүлгийн иргэдийн эрүүл мэндийн тусламж үйлчилгээний хүртээмжийг сайжруулах хөрөнгө оруулалтын хөтөлбөр”-ийн Санхүүжилтийн ерөнхий хэлэлцээрийн төсөл.
 
Ч.Хүрэлбаатар: - Байнгын хорооны дарга, Улсын Их Хурлын эрхэм гишүүд ээ, 
 
Монгол Улсын Засгийн газар, Азийн хөгжлийн банк хамтран хот, хөдөөгийн анхан шатны тусламж, үйлчилгээг бэхжүүлэх, аймаг, дүүргийн эмнэлгийн үйлчилгээг сайжруулах, стратегийн худалдан авалтын загварыг бэхжүүлэх, мөн эрүүл мэндийн салбарын холбогдох төрийн байгууллагуудын худалдан авах ажиллагаа болон санхүүгийн удирдлагын чадавхийг бэхжүүлэх зорилгоор гурван үе шаттай 10 жилийн хугацаатай “Эмзэг бүлгийн иргэдийн эрүүл мэндийн тусламж үйлчилгээний хүртээмжийг сайжруулах хөрөнгө оруулалтын хөтөлбөр”-ийг хэрэгжүүлэхээр төлөвлөөд байна. 
 
Хөтөлбөрийг Азийн хөгжлийн банкны 158.34 сая ам.долларын хөнгөлөлттэй энгийн эх үүсвэр болон энгийн эх үүсвэрийн сангийн зээл, харилцан кредит олгох механизмын Японы сангийн 3.48 сая ам.долларын буцалтгүй тусламжийн хөрөнгөөр тус тус хэрэгжүүлэх юм. 
 
Тус хөтөлбөр нь Монгол Улсын Олон улсын гэрээний тухай хуулийн 8 дугаар зүйлийн 8.1.2-т заасны дагуу гадаад улс, олон улсын байгууллагаас авах зээлийн ерөнхий нөхцөлийн тухай гэрээ тул Улсын Их Хурлын Байнгын хороотой зөвшилцөж соёрхон батлуулах шаардлагатай юм. Иймд асуудлыг хэлэлцэн шийдвэрлэж өгөхийг хүсье. Баярлалаа. 
 
Ж.Ганбаатар: - Ажлын хэсэг танилцуулъя. Ч.Хүрэлбаатар сайд. Сангийн сайд Ч.Хүрэлбаатар, Эрүүл мэндийн сайд Д.Сарангэрэл, Сангийн яамны Зээл тусламжийн бодлогын хэлтсийн дарга Э.Болор, Р.Оюунханд Эрүүл мэндийн яамны Бодлого төлөвлөлтийн газрын дарга, Л.Төмөрбаатар Нийслэлийн эрүүл мэндийн газрын дарга, Д.Эрдэнэтуяа Сангийн яамны Санхүүжилтийн газрын Зээл, тусламжийн бодлогын хэлтсийн дарга гэсэн байна. 
 
Танилцуулгатай холбоотойгоор асуулт асуух гишүүд нэрсээ өгнө үү. Б.Ундармаа гишүүнээр тасаллаа. Б.Баттөмөр гишүүний микрофоныг өгье. Б.Баттөмөр гишүүн. Д.Дамба-Очир даргын нэрийг оруулчихаарай. Д.Дамба-Очир гишүүн. 
 
Б.Баттөмөр: - Энэ 158.0 сая долларын зээл юм байна. Энэ гурван үе шаттайгаар хийгдэх юм байна. 
 
Тэгээд энэ дээр өрхийн эмнэлгийг өргөтгөнө, жишиг болгоно гээд ингээд. Тэгээд нөгөө л нэг ярьдаг. Барилга руу л орчихгүй энийг яг тэр орчин үеийн хамгийн сүүлийн үеийн төхөөрөмжүүдийг, оношилгооны төхөөрөмжүүдийг авах, лаборатори, шинжилгээ хийдэг. Яг энэ чиглэл рүү нь одоо энийг чиглүүлэх ийм боломж юу байна. Одоо тэгээд л эмнэлгийн дотор талыг засна, гадна талыг засна, байшин барина. Тэр инженерийн шугам сүлжээ татна гээд явахаар энэ ингээд цаашдаа тэр бид өөрсдөө хийж болох зүйлд зарахгүйгээр үр ашигтай зүйлд зарцуулах ямар боломж байна вэ гэдгийг л асууж байгаа юм. 
 
Ж.Ганбаатар: - Хэн хариулах вэ? Ч.Хүрэлбаатар сайдын микрофоныг өгье. Ч.Хүрэлбаатар сайд. 
 
Ч.Хүрэлбаатар: - Ер нь энэ эрүүл мэндийн салбарт Азийн хөгжлийн банкнаас ингээд гурван үе шаттайгаар зээл авахаар оруулж ирж байгаа. 
 
Тэгээд эхний үе шат нь бол одоо энэ 2019-2024 он. Хоёрдугаар үе шат нь 2022-2026 он. Гуравдугаар үе шат нь 2025-2029 он гээд ингэж байгаа юм. 
 
Ер нь энэ эрүүл мэндийн салбар бол үнэхээр хөрөнгө оруулалт бас нэлээд хоцрогдсон, удсан. Нэлээд олон асуудлуудтай. Монгол хүний дундаж наслалт одоо бас харьцангуй бага. Тулгамдсан олон асуудлууд байгаа учраас энэ дээрээ бид нар хөрөнгө оруулалтуудыг нэлээн сайн хийе. Зөвхөн одоо биет байдал дээр хөрөнгө оруулалт хийхээс гадна эмнэлгийн бие даасан байдлыг бэхжүүлэх, хүний нөөцийн чадавхийг сайжруулах. Санхүүжилтийн асуудлыг нь зөв болгож шийдвэрлүүлэх зэрэг ийм салбар дээр авч байгаа. 
 
Ер нь эрүүл мэндийн салбар дээр авч байгаа энэ зээлийн зүгээр эдийн засгийн үр ашиг биш юмаа гэхэд нийгмийн үр ашиг нь их өндөр байдаг. Тийм учраас энэ дээр бид нар энэ зээлийг нэлээд онцгой анхаарал тавьж ажиллаж байгаа. 
 
Одоогийн энэ Сонгино хайрхан дүүрэг дээр баригдаж байгаа Азийн хөгжлийн банкаар санхүүжиж байгаа энэ эмнэлэг бол үнэхээр үлгэр жишээ болж байгаа. Яг энэ загварыг бид нар Монгол Улсад нэлээд тийм өргөжүүлэх ийм бодлого зарчмыг баримталж ажиллаж байгаа. Үр ашиг бол өндөр гарна Б.Баттөмөр гишүүн ээ. Энэ дээр онцгой анхаарч ажиллана. Ер нь манай эрүүл мэндийн салбарынхан маань ч гэсэн энэ дээр бас нэлээд анхаарал тавьж ажиллаж байгаа ийм төслүүд байгаа. 
 
Ж.Ганбаатар: - Баярлалаа. Б.Ундармаа гишүүний микрофоныг өгье. 
 
Б.Ундармаа: - Өнөөдрийн энэ зээлийн гэрээг дэмжиж байна. Ялангуяа эрүүл мэндийн салбарт оруулж байгаа нь одоо бас маш чухал байна. Тэгээд энд Эрүүл мэндийн яам, Сангийн яамныханд бас талархаж байгаагаа хэлье. 
 
Тэгээд нэг зүйл дээр онцолж бас анхаарлаа хандуулаач ээ гэсэн зүйлийг хэлмээр байна. Анхан шат болох одоо өрхийн эрүүл мэндийн төвийг одоо хэрхэн яаж дэмжиж сайжруулж байгаа вэ? Энэ дээр бол яах вэ бас орсон байна. Одоо анх удаагаа 4 өрхийн эрүүл мэндийн төвийг одоо бас оруулна. Цааш нь хөгжүүлнэ гэсэн байна. Энийг дэмжиж байна. Эрүүл мэндийн яам бол бас үнэхээр анхан шат руугаа маш түлхүү анхаарч байгаа. 
 
Ялангуяа энэ Сонгино хайрхан дүүргийн эмнэлгийг бас үлгэр жишээ болгож ингэж Азийн хөгжлийн банкны санхүүжилтээр хийгдэж байгаа. Энэ маань яг хэзээ ашиглалтад орох вэ гэсэн энэ асуултыг бас асуумаар байна. 
 
Тэгээд гуравдугаарт нь, одоо 2020 оны төсөв дээр. Энэ дээр бас анхан шат руугаа яаж анхаарлаа хандуулж байгаа вэ? Энийг бас яамны сайд бодлогодоо нэлээн түлхүү анхаарч байгаа гэдгийг бүлэг дээр бидэнд ярьж байсан. Тэгээд энэ талаараа бас хариулт өгнө үү. 
 
Ж.Ганбаатар: - 2 номерын микрофон уу? 3 номерын микрофон уу? 3 номерын микрофон өгье. Д.Сарангэрэл сайд хариулах юм уу? Д.Сарангэрэл сайдын микрофоныг өгье. 
 
Д.Сарангэрэл: - Б.Ундармаа гишүүний асуултад хариулъя. Ер нь энэ төслийн ач холбогдлыг сая Сангийн сайд Ч.Хүрэлбаатар их тодорхой хэллээ. Эрүүл мэндийн салбарт хэрэгжих төсөл, хөтөлбөр бол эдийн засгийн үр ашиг гэхээсээ илүүтэй нийгмийн үр ашиг, тэр дундаа хүн амын эрүүл мэндийг хамгаалах, эрүүл саруул урт наслахад чиглэсэн ийм үйл ажиллагаа. 
 
Б.Ундармаа гишүүн маань асууж байна. Сонгино хайрхан дүүргийн жишиг эмнэлэг хэзээ ашиглалтад орох вэ гэж. Өнөөдрийн бид нарын ярилцаж байгаа төсөл бол яг Сонгино хайрхан дүүргийн жишиг эмнэлэг Хан-Уул, Чингэлтэй дүүрэгт баригдах энэ төслийн асуудал байгаа юм. Тэгээд манай Сонгино хайрхан дүүргийн 200 ортой жишиг эмнэлэг бол үйл ажиллагаа нь сайн явж байгаа. Бидний одоо урьдчилсан байдлаар төлөвлөж байгаагаар бол энэ оны 12 дугаар сарын 31-н. Ямар нэгэн саад бэрхшээл гарахгүй бол энэ огноог бид нар төлөвлөж байгаа. Ер нь хамгийн сүүлийн хугацаагаар гэхэд ирэх оны эхний улиралд ашиглалтад орох ийм бүрэн бололцоотой. 
 
Б.Ундармаа гишүүн маань хэлж байна. Үнэхээр энэ төслийн бас үр дүн нь анхан шатны эмнэлгийн тусламж, үйлчилгээг бэхжүүлэхэд чиглэж байгаа. Өөрөөр хэлэх юм бол жишиг 6 өрхийн эрүүл мэндийн төв байгуулах ийм үйл ажиллагаа энэ төсөлд орсон байгаа. Жишиг өрхийн эрүүл мэндийн төв гэдэг нь юу вэ гэвэл 3-аас 4 өрхийн эмнэлэг нэг доор байрлана. Тэгэхдээ мэдээж харьяа харьяагийнхаа иргэддээ үйлчилнэ. Хамгийн гол нь хоёр дахь шатанд тэр болгон хүрч чадахгүй байгаа тийм тусламж, үйлчилгээг дундын өндөр үнэтэй эмнэлгийн тоног төхөөрөмжийг тэр жишиг өрхийн эмнэлэгт байрлуулж хоёр дахь шатны эмнэлгийн тусламж, үйлчилгээг анхан шатны эмнэлгүүд маань үзүүлэх ийм боломжийг бүрдүүлэх тэр эмнэлгээ бид нар өрхийн жишиг эмнэлэг гэж ингэж хэлээд байгаа. 
 
Энэ мэтчилэн одоо хүн амыг эрүүлийг хамгаалах. Ялангуяа Монгол хүний дундаж наслалтыг нэмэгдүүлэхэд чиглэсэн ийм чухал төсөл болох гэж байгаа. Тийм учраас би Эдийн засгийн байнгын хорооны гишүүдийгээ энэ төслийг дэмжиж өгөөсэй гэж хүсэж байна. Баярлалаа. 
 
Ж.Ганбаатар: - Д.Сарангэрэл сайдад баярлалаа. Д.Дамба-Очир даргын микрофоныг өгье. Д.Дамба-Очир гишүүн. 
 
Д.Дамба-Очир: - Би зүгээр эрүүл мэндийн удирдлагууд байна. Яамны. Би ганцхан асуулт тавиадахъя. Уучлаарай. 
 
Тэгэхээр Эрүүл мэндийн яамны удирдлагууд байж байна. Би зүгээр нэг л юм хэлэх гэсэн юм. Энд тэнд эмнэлгүүд баригдаж байна. Сая гэхэд л хоёрдугаар эмнэлэг дээр оношилгооны төв орлоо. Жишээлбэл, тэгэхэд тэр тоног төхөөрөмж нь дутуу байна. Ингээд яг цогцоороо ажиллаж чадахгүй байна. Байшин барилгын асуудал бол болж байна. Одоо хоёрдугаар төрөх бол удахгүй ашиглалтад орох гэж байна гэж би ойлгож байгаа. Тоног төхөөрөмж нь тэр чигээрээ байхгүй. Байшин нь орно. 
 
Эрдэнэт гэхэд л ерөөсөө Эрдэнэт чинь бол бүсийн оношилгооны төв. Хэдэн аймгуудын дунд байдаг. Их том. Тэгтэл ерөөсөө тэнд Сити гээд тэр томографынх нь, одоо компьютер томографынх нь тоног төхөөрөмж нь байхгүй байх жишээтэй. Надад байнга л ярих юм. Иймэрхүү хүндрэлүүд байна. 
 
Тийм учраас энэ орж ирж байгаа зээлийг бас тоног төхөөрөмж дээр нь түлхүү тавьж өгвөл яадаг. Төсөв дээр нь орж өгвөл сайн байна. Төсөв байдаггүй юм бол төсөв дээр нь болж чадахгүй бол энэ одоо энэ зээл дээр нь, олон улсын зээл, тусламж дээр нь тавьж өгвөл яасан юм бэ гэсэн ийм би зүгээр саналууд бас хэлэх гэж байгаа юм. 
 
Тэгээд хоёрдугаар нь, ер нь зүгээр төрөлжүүлээд төрөлжүүлээд эмнэлгүүдээ нэг нь зүрхнийх, нөгөөдөх нь тархиных, одоо өөр юу юу ч байдаг юм, одоо чиглэл чиглэлээр нь ингээд сайжруулаад явахгүй бол бүгдээрээ эмнэлэг дээр очно шүү гэдгийг би зүгээр анхааруулж хэлэх гэж байгаа юм. Тийм учраас тэр талын зүйлүүдийг нь онцгой сайжруулж өгөхгүй бол болохгүй юм байна гэдгийг харж байгаа. 
 
Ер нь тэгээд цаашдаа нэг юм хийх ёстой юм билээ дээ. Бүх улс төрчдийг гадагшаа явж эмчлүүлдгийг нь хориглочих ёстой юм билээ. Тэгэх юм бол эрүүл мэндийн салбар өндөр хөгжөөд явна. Тийм болохоор цаашдаа ийм хууль гаргах ёстой юм байна гэж би бодож байгаа. 
 
Эрүүл мэндийн яамныхан зүгээр энэ дээр онцгой анхаарал хандуулаач ээ гэж би Д.Сарангэрэл сайдад хэлэх гэж байгаа юм. 
 
Ж.Ганбаатар: - Д.Сарангэрэл сайдын микрофоныг өгье. 
 
Д.Сарангэрэл: - Гишүүд ээ. Д.Дамба-Очир гишүүнийхээ асуултад хариулъя. 
 
Манай Д.Дамба-Очир гишүүн чухал асуудал хөндөж байна. Азийн хөгжлийн банкны энэ төслийн нэг том давуу тал бол зөвхөн барилга байдаггүй. Энэ бол тоног төхөөрөмж, хүний нөөц, менежмент гээд иж бүрэн ийм төслийг хэрэгжүүлдэг ийм ач холбогдолтой. Тухайлбал, Сонгино хайрхан дүүргийн жишиг эмнэлгийн тухайд хүнийхээ нөөцөө бэлдсэн, сургалтад хамруулсан. Тэр ч бүү хэл энэ чиглэлийн гарын авлагуудыг хүртэл бэлдсэн ийм том давуу талтай байгаа. 
 
Яг дотооддоо улсын төсвөөр барьж байгаа эмнэлгүүдийн тухайд бол үнэхээр энэ тоног төхөөрөмж, хүний нөөцийн асуудал орхигдож байгаа гэж Д.Дамба-Очир гишүүний маань хэлж байгаа зүйл бол их чухал байгаа. 
 
Цаашдаа энэ хавдар, зүрх судасны төв, эрхтэн шилжүүлэн суулгах төв гээд ийм гурван том бүтээн байгуулалт Эрүүл мэндийн салбарт зайлшгүй шаардлагатай. Тийм учраас цаашдаа энэ чиглэлийн төсөл, хөтөлбөр бас хэрэгжүүлэх ийм шаардлага байгаа. 
 
Тэгээд үндсэндээ энэ төсөл, хөтөлбөрийг эрүүл мэндийн салбарт хэрэгжүүлэхдээ цогцоор нь хэрэгжүүлэх ёстой гэж хэлж байгаатай санал нэг байна. Тийм учраас өчигдөр Засгийн газрын хурлаар 2020 оны төсвийн асуудал хэлэлцэхэд эрүүл мэндийн салбарын хөрөнгө оруулалтыг нэмэгдүүлэх ийм саналыг одоо бас Эрүүл мэндийн яам, Сангийн яамандаа, Засгийн газартаа тавьсан. Энэ дэмжинэ гэдэг ийм сайхан хариу өгсөн гэдгийг Д.Дамба-Очир гишүүндээ хэлье. Баярлалаа. 
 
Ж.Ганбаатар: - Асуулт асууж, үг хэлж дууслаа. Санал хураалт. Санал хураалт явуулъя. 
 
Монгол Улсын Засгийн газар, Азийн хөгжлийн банк хамтран хэрэгжүүлэх “Эмзэг бүлгийн иргэдийн эрүүл мэндийн тусламж үйлчилгээний хүртээмжийг сайжруулах хөрөнгө оруулалтын хөтөлбөр”-ийн Санхүүжилтийн ерөнхий хэлэлцээрийн төслийг дэмжих нь зүйтэй гэсэн томьёоллоор санал хураалт явуулъя. 
 
70.0 хувиар санал дэмжигдлээ. 
 
Санал, дүгнэлтийг Аюулгүй байдал, гадаад бодлогын байнгын хороонд шилжүүллээ. 
 
Дараагийн асуудлыг танилцуулъя. 
 
Дөрөв. “Эдийн засгийн удирдлагыг дэмжих хөтөлбөр”-ийн хоёр дахь шатны Хөгжлийн бодлогын санхүүжилтийн хүрээнд Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах Зээлийн гэрээний төслийг зөвшилцөх тухай асуудлыг хэлэлцэж эхэлье. 
 
Танилцуулгыг Улсын Их Хурлын гишүүн, Сангийн сайд Ч.Хүрэлбаатар хийнэ. Ч.Хүрэлбаатар сайдын микрофоныг өгье. 
 
Ч.Хүрэлбаатар: - Байнгын хорооны дарга, Улсын Их Хурлын эрхэм гишүүд ээ, 
 
Монгол Улсын Засгийн газраас Олон Улсын Валютын Сантай хамтран хэрэгжүүлж буй өргөтгөсөн санхүүжилтийн хөтөлбөрийн хүрээнд Дэлхийн банкнаас төсвийн дэмжлэг болгон “Эдийн засгийн удирдлагыг дэмжих хөтөлбөр”-ийг гурван үе шаттайгаар хэрэгжүүлэн хөгжлийн бодлогын санхүүжилт авахаар харилцан тохиролцсон. 
 
Хөтөлбөрийн хүрээнд төсвийн тогтвортой байдлыг сэргээх, нийгмийн хамгааллын системийг бэхжүүлэх, эдийн засгийн өрсөлдөх чадварыг дэмжих гэсэн гурван чиглэлээр нийт 33 бодлогын арга хэмжээг авч хэрэгжүүлэхээр харилцан тохиролцсон ба хөтөлбөрийн шатанд 9 бодлогын арга хэмжээг хэрэгжүүлснээр эхний санхүүжилт болох 120 сая ам.долларын төсвийн дэмжлэг 2017 оны 12 дугаар сард улсын төсөвт орж ирсэн. 
 
Хөтөлбөрийн хүрээнд хоёр дахь үе шатанд авч хэрэгжүүлэхээр тохиролцсон бодлогын арга хэмжээг Сангийн яам, Гадаад харилцааны яам, Хөдөлмөр, нийгмийн хамгааллын яам, Хүнс, хөдөө аж ахуй, хөнгөн үйлдвэрийн яам, Монголбанк болон Монгол Улсын Хөгжлийн банк тус тус хариуцан хэрэгжүүлсэн. 
 
Хөтөлбөрийн хоёр дахь шатны санхүүжилт болох 80.0 сая ам.долларыг Дэлхийн банкны Олон улсын хөгжлийн ассоциациас 20.0 сая ам.долларыг Олон улсын сэргээн босголт, хөгжлийн банкнаас тус тус санхүүжүүлж байгаа. 
 
Санхүүжилтийн нөхцөлийн тухайд зээлийн эргэн төлөгдөх хугацаа 30 жил, үүнээс эхний 5 жилд үндсэн зээлийн төлбөрөөс чөлөөлөгдөнө. 
 
Олон улсын хөгжлийн ассоциацийн зээлийн хүү жилийн 1.25 хувь, бусад шимтгэл 1.25 хувь бол Олон улсын сэргээн босголт, хөгжлийн банкны зээлийн хүү LIBOR дээр нэмэх нь 0.89, урьдчилсан хураамж 0.25 болно. 
 
Хөгжлийн бодлогын хоёр дахь санхүүжилтийг Дэлхийн банкны захирлуудын зөвлөлийн 2019 оны 7 дугаар сарын 30-ны өдрийн хуралдаанаар хэлэлцэж баталсан. 
 
Монгол Улс, Олон улсын хөгжлийн ассоциаци хооронд байгуулах санхүүжилтийн хэлэлцээр болон Монгол Улс, Олон улсын сэргээн босголтын хөгжлийн банк хооронд байгуулах зээлийн гэрээний төслүүдийг Засгийн газрын 2019 оны 8 дугаар сарын 21-ний өдрийн хуралдаанаар хэлэлцэн дэмжсэн тул энэхүү гэрээ хэлэлцээрт гарын үсэг зурах асуудлыг хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
Ж.Ганбаатар: - Ч.Хүрэлбаатар сайдад баярлалаа. Ажлын хэсэг танилцуулъя. Сангийн сайд Ч.Хүрэлбаатар, Э.Болор Сангийн яамны Зээл, тусламж бодлогын хэлстийн дарга, Б.Одонтунгалаг Сангийн яамны хэлтсийн дарга. 
 
Ажлын хэсгээс асуулттай гишүүд нэрсээ өгнө үү. Б.Баттөмөр гишүүнээр тасаллаа. Я.Содбаатар гишүүний микрофоныг өгье. Я.Содбаатар гишүүн. 
 
Я.Содбаатар: - Тэгэхээр Монгол Улсын эдийн засгийн өсөлт саарсан, төсвийн алдагдал маш өндөр болсон, Монголын Улсын өрийн тааз ч гэсэн хэтрээд явчихсан амаргүй ийм цаг хугацаанд бид нар энэ Олон Улсын Валютын Сан, Дэлхийн банктай, олон улсын санхүүгийн байгууллагуудтай хамтарч эдийн засгийн санхүүжилтийн өргөтгөсөн хөтөлбөрийг авч байсан. 
 
Энийг авснаар Монгол Улсын эдийн засагт нааштай үр дүнгүүд гарсан. Энийгээ дагаад нийгэм, эдийн засгийн томоохон бодлогын арга хэмжээнүүд авах, яг иргэдийн өрхөд очих хэмжээний зүйлүүд бас хийгдэж байгаа. 
 
Өнөөдөр 2012-2016 оны парламентын үед тойрог дээр нэг жил ганц байшин барьдаг байсан бол энэ жил, энэ 4 жилийн хугацаанд тойрог болгон дээр тодорхой бүтээн байгуулалтын ажил, сургууль, цэцэрлэг, спорт заал, эмнэлэг, зам харилцаа гээд бүх чиглэлд хөрөнгө оруулалтууд хийгдэж байгаа. Энэ бол эдийн засаг өсөж байгаагийн, иргэдэд очиж байгаагийн нэг хэлбэр гэж хэлж болно. 
 
Нөгөө нэг хэлбэр бол мэдээж иргэдийн гар дээр цалин, тэтгэвэр, тэтгэмжийн хэлбэрээр, нийгмийн халамжийн хэлбэрээр мөн энэ эдийн засгийн өсөлтийн гарч байгаа тэр үр ашиг, үр өгөөж очиж байгаа. Тийм учраас энэ чиглэлээр бас манай Засгийн газар бас ард иргэдэд ойлгуулах, мэдээлэл өгөх чиглэлд бас анхаарч ажиллах нь зүйтэй гэсэн ийм бодолтой байгаа юм. 
 
Энэ орж ирж байгаа хоёр гэрээ бол мэдээж манай энэ Эдийн засгийн өсөлтийг, эдийн засгаа сэргээх хөтөлбөрийн хүрээнд хийгдэж байгаа эдийн засгийн өсөлтийг хангах чиглэлд хийгдэж байгаа юм. 
 
Тэгэхээр энэ онд орж ирэх ёстой 700 сая ам.долларын санхүүжилтийн хүлээгдсэн байдалтай байгаа. Энэнээс ер нь одоо ямархуу байдалтай явж байна. Энэ өргөтгөсөн санхүүжилтийн хөтөлбөрийн явц одоо хамгийн сүүлийн мэдээллийг бас иргэдэд өгөх хэрэгтэй. Ялангуяа манай банкны активын чанарын үнэлгээнд хийж байгаа үнэлгээтэй холбоотой ажлууд хэр явж байгаа юм бас. Үр дүн яаж гарч байгаа юм. 
 
Ер нь бид нар цаашдаа энэ өргөтгөсөн санхүүжилтийн хөтөлбөр дуусаад явахад бол мэдээж явуулах, Монгол Улс бол цаашдаа бие даагаад эдийн засгийн энэ бодлогоо аваад явах болно. Энэ хүрээний энэ тогтвортой хөгжлийг хангахад энэ зүйлүүд чиглэгдэж байгаа байх гэж бодож байна. 
 
Хоёрт нь хэлэх гэсэн зүйл бол өнөөдөр дандаа зээлийн хэлэлцээрүүд орж ирж байна. Ер нь энэ зээлийн хэлэлцээрүүдийг бид нар манай гишүүдийн хэлээд байгаа үр өгөөжийг их сайн судалж байж оруулж ирэх. Эргээд тэр зээлийн хэрэгжилтийн байдалд бас хяналт тавих. Ялангуяа цаашаа эдийн засгаа төрөлжүүлэх, олон тулгууртай болох чиглэл рүү. Уул уурхайгаас бус, уул уурхайн бус эдийн засгийн салбаруудыг дэмжих чиглэл рүү энэ хөтөлбөрүүдийг явуулбал илүү үр өгөөжтэй болно. Мэдээж энийг дагаад ажлын байр, эдийн засгийн бусад үр өгөөж гарч ирнэ гэдэг чиглэл рүү бас манай Сангийн яам анхаарч ажиллана уу гэж хүсэж байна. 
 
Тэгээд давтан хэлэхэд энэ өргөтгөсөн санхүүжилтийн хөтөлбөртэй холбоотой санхүүжилт хэр байна. Энэний явц байдлын талаар нэг мэдээлэл өгнө үү. Баярлалаа. 
 
Ж.Ганбаатар: - Баярлалаа. Ер нь тэгэхдээ логик утгаараа бол яах вэ Засгийн газрын зээл одоо их байх нь муу байх. Зүгээр хувь хүний болоод иргэд, аж ахуйн нэгжүүдэд гаднаас зээл өгнө гэдэг бол логик утгаараа бол муу зүйл биш гэж би бодож байгаа. 
 
Ч.Хүрэлбаатар сайдын микрофоныг өгье. 
 
Ч.Хүрэлбаатар: - Ж.Ганбаатар даргатай санал нэг байна. Одоо тэр Монгол Улсын өр гээд 29.7 тэрбум долларт хүрсэн байгаа гэдгийн Засгийн газрын өрийнх нь хэмжээ бага. Тэр хувийн хэвшлийнхний авч байгаа зээл сайн байна гэдэг нь үндсэндээ Монгол Улсын зээлжих зэрэглэл нэмэгдэж байна. Монгол Улсад оруулж байгаа шууд хөрөнгө оруулалтууд хүртэл Монгол Улсаас эргэж гарна гэдэг агуулгаараа бүртгэгдэж явдаг учраас энэ бол эерэг зүйл шүү гэдгийг би хэлье. Харин бид нарын хувьд бол эдийн засгийнхаа хэмжээг тэлэх дээр онцгой анхаарч явах ёстой.  
 
Энэ хөтөлбөрийн хүрээнд Олон Улсын Валютын Сантай хэрэгжүүлж байгаа хөтөлбөрийн хүрээнд Я.Содбаатар гишүүн ээ, 533.0 сая доллар энэ жил орж ирэх ёстой. Азийн хөгжлийн банкнаас 130 одоо хэвийн орж ирээд явж байгаа. Үүн дээр нэмэгдээд Солонгосын Засгийн газраас 20.0 сая доллар орж ирнэ. Энэ одоо удахгүй орж ирнэ. Гуравдугаар улиралд багтаагаад 20.0 сая доллар өгчихнө. 
 
Одоо өнөөдрийн энэ хэлэлцээр батлагдсанаар 100.0 сая доллар ороод ирэх нь боломжтой болж байгаа. Үүний дараагаар ЖАЙКА-гаас 283.0 сая доллар орж ирэх ёстой. Энийг хүмүүс нь ирж ажиллаад ер нь бол их эерэг байгаа. Урьд нь бол Дэлхийн банк өгөгдвөл бид нар өгөгдөнө гэж байсан. 
 
Тэгэхээр Дэлхийн банкных нь зээл орчихсон. Дээр нь нөгөө Улаанбаатар шинэ нисэх онгоцны буудлын менежментийн гэрээг байгуулбал орж ирнэ гэсэн. Энэ хоёулаа хийгдсэн учраас энэ ороод ирэх болов уу гэсэн ийм бодолтой байгаа гэдгийг хэлье. Эдийн засагт гарч байгаа үр дүнгүүд бол бий. Одоо хамгийн сүүлийн нэг нөхцөл нь одоо юу вэ гэхээр нөгөө банкуудын дахин хөрөнгөжүүлэх ажил дээр шалгалтууд хийгдсэн. Үүний дүн бол яг өнөөдрийн байдлаар би гар дээрээ аваагүй байгаа. Үүний дараагаар одоо ямар арга хэмжээнүүд авах вэ гэдэг зүйл бол яригдаад явна. 
 
Ер нь энэ банкны салбарын реформыг бид нар хийх нь зайлшгүй байгаа. Ингэж байж бас энэ эдийн засагт хүү бууна. Банкуудын өрсөлдөөн нэмэгдэнэ. Ингэж байж хувийн хэвшилд олгогдох зээлийн хүү буух. Одоо банк зөвхөн банкныхаа бизнесээ эрхэлдэг, үйл ажиллагаа нь ил тод байх энэ боломжууд бол бүрдэнэ гэж үзэж байгаа. Хөтөлбөрийн хэрэгжилт бол сайн явж байгаа. 
 
Өчигдөр Олон Улсын Валютын Сангийн захирлуудын зөвлөлийн хурлаар Монгол Улсад хийгдсэн 4 дүгээр зүйлийн үнэлгээ хийсэн. Тэр нь эерэг сайн гарч байгаа. Банкны реформ дээр анхаарах ийм чиглэлийг өгч байгаа гэдгийг би хэлмээр байна. 
 
Ж.Ганбаатар: - Баярлалаа. Б.Жавхлан гишүүний микрофоныг өгье. Б.Жавхлан гишүүн. 
 
Б.Жавхлан: - Баярлалаа. Энэ нөгөө материал дөнгөж сая орж ирсэн учраас урьдчилж орж уншиж амжаагүй байсан шүү. Уучлаарай. 
 
Энд чинь нөгөө Европын сэргээн босголтын банкны зээл юм байх гэж бодсон чинь энэ Олон улсын сэргээн босголт, хөгжлийн банк. Тэгээд нөгөө Олон улсын ассоциацийнхан байна шүү дээ. Тэрийг нь ойлголоо. 
 
Нэг юм тодруулчихъя. Энд өнөөдөр орж ирээгүй байна. Европын сэргээн босголтын банкнаас одоо зээл авах гээд хөөцөлдөж байгаа нөгөө Дархан, Сэлэнгийн замын санхүүжилтийн асуудал. Тэр гэрээ хэзээ орж ирэх вэ? Энүүгээр орж ирэхгүй болохоор нөгөө тендерийн ажлууд нь хойшлогдоод хүлээгдээд ингээд байгаа шүү дээ. Үндсэн хууль хэлэлцээд ерөөсөө энэ чинь завсар гарч өгөхгүй ингээд хойшлогдоод байгаа. Уг нь өнөөдөр ороод ирсэн бол. Амжаагүй юм уу? Өнөөдөр. 
 
Ж.Ганбаатар: - Ч.Хүрэлбаатар сайдын микрофоныг өгье. Ч.Хүрэлбаатар сайд. 
 
Ч.Хүрэлбаатар: - Их Хуралд өргөн барьсан байгаа. Нөгөө Үндсэн хуулийн хэлэлцүүлэгтэй холбоотойгоор одоо хүлээгдэж байсан. Одоо Аюулгүй байдлын байнгын хороон дээр зөвшилцөөд тэгээд явж байгаа. Тэгээд орж ирнэ. 
 
Ж.Ганбаатар: - Б.Баттөмөр гишүүний микрофоныг өгье. Б.Баттөмөр гишүүн. 
 
Б.Баттөмөр: - Энэ зээлийн хэлэлцээрийг дэмжиж байна. Тэгээд яах вэ ер нь бидэнд нэгэнт технологи бид нар санхүүжүүлж чадахгүй учраас яах вэ энийг аваад 2016 он, 2015 онд жилийн 10 хувийн хүүтэй авсан зээл байгаа шүү дээ. Тийм ээ. Тэрийг одоо буцаж төлөх ч юм уу, маш их оновчтой тийм төлбөрийн хэрэгсэл болгох ийм боломж байна. 
 
Манайд их өндөр хүүтэй авчихсан маш их олон зээлүүд байгаа. Тийм учраас энийг төлөх нь зүйтэй юм. Энэ чинь хоёр эх үүсвэрээс авах юм байна. Эхнийх нь жилийн 1.25 байж байна. Хоёр дахь болохоор LIBOR гээд ам.доллар, тэгээд 6 сар гэж байгаа юм. Тийм ээ. Нэмэх нь 1.89 хувь. LIBOR чинь бол яах вэ Английн тэр банк хоорондын хувь хэмжээ л дээ. 
 
Тэгэхээр 6 сарын дундаж гэсэн үг юм уу? Энэ одоо юу гэсэн үг вэ? LIBOR маань 2021 оноос эхлээд хэрэглэгдэхгүй гэж байгаа. Тийм ээ. Энэнээс илүү тийм эрсдэл багатай төлбөрийн ийм тооцооны систем хэрэглэнэ гэсэн ийм юм явж байгаа шүү дээ. Тийм ээ. Тэгэхээр бид нар 6 сарын дунджаар нь авна гэсэн ийм тооцоо юу? Ийм хоёр асуултад. Эхнийх нь бол яах вэ үр ашиггүй авчихсан зээлийг буцаж төлөх тийм хэлбэр байж болох уу? 
 
Хоёрдугаарт нь, юу гэхээр LIBOR-ийн энэ 6 сар гэсэн юмыг тайлбар өгөөч гэсэн. 
 
Ж.Ганбаатар: - Хэн хариулах вэ? Ч.Хүрэлбаатар сайдын микрофоныг өгье. 
 
Ч.Хүрэлбаатар: - Эхний хариулт. Энэ бол төсвийн дэмжлэг учраас яг төсөв дээр ороод ирнэ. Тэгээд тэр дээрээсээ бид нар яг ямар төлбөрүүд хийх вэ гэдгээ онцгой харж байгаад хийгээд явна. 
 
Хоёр эх үүсвэрээс явж байгаа. Нэг нь болохоор нөгөө Олон улсын хөгжлийн ассоциациас нь болохоор жилийн 1.25. Нөгөөх нь Олон улсын сэргээн босголт гээд хоёулаа нөгөө Дэлхийн банкны хоёр бүтэц байж байгаа. Тэр нь болохоор LIBOR буюу LIBOR дээр нэмэх нь 0.89 гээд гэрээ хэлцлээ бид нар LIBOR дээр хийчихсэн. Тэгээд LBOR-ийг өөрчлөгдөх үед бид нар энийг тогтмол болгоё гэдгийг бид нар Дэлхийн банктай яриад явж байгаа. Тогтмол тоон дээрээ тохиръё. Хувьсдаггүй байхаар гэж яриад явж байгаа. Тэгээд энэ нь өөрчлөгдөөд эхлэх үед бид нар энийг өөрчлөөд явчихна гэж бодож байгаа. 
 
Ж.Ганбаатар: - Баярлалаа. Гишүүд үг хэлж, санал хэлж дууслаа. Одоо санал хураалт явуулъя. 
 
“Эдийн засгийн удирдлагыг дэмжих хөтөлбөр”-ийн хоёр дахь шатны Хөгжлийн бодлогын санхүүжилтийн хүрээнд Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах Зээлийн гэрээний төслийг дэмжих нь зүйтэй гэсэн томьёоллоор санал хураалт явуулъя. Санал хураалт. 
 
Санал 80.0 хувиар дэмжигдлээ. 
 
Санал хураалтын дүнг, Байнгын хорооны санал, дүгнэлтийн хамт Аюулгүй байдал, гадаад бодлогын байнгын хороонд шилжүүлж байна. 
 
Гишүүддээ баярлалаа. Сангийн сайдад бас баярлалаа. Өнөөдрийн Байнгын хорооны хурал өндөрлөлөө. Баярлалаа. 

